Il Swart Immigrante2Na Die Kaapkolonie

.» ... history, | believe, is essentially a form of movement, and purposive
movement too. It is not a mere phantasmagoria of changing shapes and
costumes, of battles and conquests, dynasties and usurpations, social forms
and social disintegration.”

H. Trevor-Roper, The Rise of Christian Europe, plek onvermeld, 2de ed.,
1966, p. 9.

,»In the history of Southern Africa .. . there is the permeable frontier, where
different societies interpenetrate, and where boundary conditions set up
special social relations. An impermeable frontier between White and non-
White has often been sought for in plans drawn up by Whites, but has never
been achieved in practice."

J. A. Barnes, Hoofstuk 8: ,,Race Relations in the Development of Southern
Africa”, in A. W. Lind (red.), Race Relations in World Perspective, Uni-
versity of Hawaii Press, Honolulu, 1955, pp. 175.

,»Alle ogenblikken vrees wij voor gevaar dat wij alledag siet: duisenden van
wilde naatien scherp gewaapend tusschen ons moet woonen, te seggen de
Vingoes, Kaffers ...”

Veldkomet I. J. du Plessis aan luitenant-goewemeur Stockenstrom, Misgunt,
wyk Gamtoosrivier, 10 Oktober 1837, p. 167, in L.G. 498, in Kaapse Staats-
argief.-

Die Hollandse kolonie is in Suid-Afrika in ’n Hottentotgebied gestig, honder-
de myle van die naaste Bantoestamme in die noorde en in die noordooste.
Toe blanke Europeaan en swart Bantoe in 'n heel vroee stadium van me-
kaar se bestaan in afgeleé streke bewus geword het, is verkenningsreise on-
derneem wat algaande meer kennis omtrent mekaar aan die lig gebring het.
Inderdaad is die streke wat hulle van mekaar geskei het gedurende die vroeere
agtiende eeu deur migrasiebewegings in mekaar se rigtings vinnig ingekrimp.
Soos in die vorige hoofstuk verduidelik, is verskeie speerpunte van uitbrei-
ding in verskillende rigtings uitgestoot. Vanuit die Blanke Kaapkolonie tref
mens veral jagters en handelaars aan op pad na en van die latere Suidwes-
Afrika, Betsjoeanaland en Griekwaland-Wes, terwyl na en van die noordooste
en ooste die landstreke van die Xhosa en hul bure eweneens deur jagters en

1 Daar was nie slegs Swart immigrante nie, maar ook 'n relatief klein aantal Bruin immi-
grante. Die instromende Bantoe gedurende die vyftien jaar voor die Groot Trek was
tewens 'n vemame resultaat van die Difagane: gevolglik konsentreer ons op die
oorweldigende stroom Swart immigrante. Vandaar die klem op hulle in die opskrif
van hierdie hoofstuk.

2. Ter wille van heldcrheid en uniformiteit het ek die punktuasie en hoofletters gewysig.

handelaars bereis is. Dit was die waardevoller produkte van die jag (soos
ivoor, horings en velle) wat hulle daarheen gelok het; asook die beeste wat
die Bantoe vir goedkoop Blanke fabrikate teen groot wins aan hulle wou ver-
ruil.3

Die dorre noordwes- en noordgrensstreke sou nie naastenby soveel punte
van menslike kontak oplewer as Xhosaland nie. In halfwoestyne woon min
mense. Sedert die laaste kwart van die agtiende eeu het daar met die snelle
uitbreiding van die blanke Kaapkolonie in sy ooste 'n breé grenssone ont-
staan waar Bantoe en Blanke op toenemende diepe front terdeé met mekaar
kontak gemaak het. By die vroeé jagters en handelaars het later sendelinge
en baie honderde veeboer-landbouers hulle aangesluit. Waar die Xhosa ook
die veeboerdery en die landbou beoefen het, het hulle in wcdywering om wei-
veld, bewerkbare grond en water in konfrontasie met mekaar gekom; en waar
albei jagters was, is die konfrontasie verskerp. Dat Blanke en Xhosa ook in ’n
wedersyds aanloklike handelsverkeer met mekaar wou tree, het geensins die
potensieel gewelddadige stryd wat uit ’n direkte konfrontasie voortgevloei het,
uitgeskakel nie.4

Sowel die swak Kompanjiesowerhede as die tydelike Eerste Britse Bewind
wou die afgeleé ontplofbare grens direk pasifiseer. Daarom wou hulle ook ’n
absolute grenslyn skep. Geeneen wou die verantwoordelikheid en uitgawes
aanvaar vir die ontwikkeling van ’'n breé grenssone wat kontakte op baie
terreine sou meebring nie. Die wedersydse drange onder Bantoe en Blanke
om wins te haal uit voortgesette kontakte was egter veels te sterk. Opeenvol-
gende Kompanjiesplakkate uitgevaardig in 1727, 1739, 1770 en dié van 1774,
wat seifs die doodstraf as afskrikmiddel ingestel het, lewer bewys van ’n on-

3. Vgl. Hoofstuk VII vir 'n ontleding van Blanke verkenning in Suidelikc Afrika. Oor
Nie-Blanke verkenning is daar 'n behoefte aan verdere navorsing en beskrywing. 'n
Interessante studie in hierdie verband, maar oor 'n ietwat latere tydperk, is deur E. C.
Tabler onder die opskrif ,,Non-Europeans as Interior Men” in A.N.N., XIII, 8, Dcs.
1959, pp. 291-296, gepubliseer. 'n Gesaghebbendc studie oor Griekwa- en Koranna-
verkennings moet nog geskryf word. J. Vansina rapporteer in sy Kingdoms of the
Savanna (Madison ens., 1966, p. 178) dat Griekwas vroeg in die Lozi-koninkryk noord
van die Zambezi verskyn het. Aan die rol van die slaaf Joseph Arend kan ver-
dere aandag gegee word. Vgl. o.a. A. E. Schoeman, Coenraad de Buys, the first
Transvaler, Pretoria, 1938, en E. C. Tabler, Pioneers of Rhodesia, Kaapstad, 1966,
p. 4

4. Die geskiedskrywer van die Suid-Afrikaanse ckonomiese ontwikkeling, prof. H. M.
Robertson, gee in sy ,,150 years of Economic Contact between Black and White" (The
South African Journal of Economics, decl 2, 4, Des. 1934, pp. 403 vlg). 'n voorlopige
oorsig van die Swart-Wit-grenssituasie, gebasecr hoofsaaklik op gedrukte bronne. Sy
kritiese, indringende ontleding van ekonomiesc faktore bly nog steeds bruikbaar. In
'n doktorale proefskrif, Grensbakens tussen Blank en Swart in Suid-Afrika, Kaapstad,
1947, bied dr. P. van Biljon ’n uitvoerige Afrikaner-sentriese studie aan. 'n Groot ter-
rein word gedek deur uitgebreide bronnenavorsing, maar die massa gegewens is nie
altyd tot ’n heldere sintese gebring nie.

vermoé ora die Blanke se handelsverkeer met die Xhosa stop te sit.5 Net so
tevergeefs was goewemeur Van Plettenberg se verdrag in 1778 met mindere
Xhosahoofde gesluit om die Visrivier as absolute grens vas te stel. Die Trek-
boer en die Xhosaboer het steeds meer en beter weiveld in 'n breér wordende
grenssone gesoek. Van 1778 sou Boer en Bantoe feitlik as permanente bure
in die Suurveld saamwoon. Weens die optrede van onverantwoordelike ele-
raente aan albei kante, botsende belange en radikaal verskillende benaderings
i.s. grondbesit en algemeen menslike verhoudings (soos bierbo reeds verduide-
lik), wat noodwendig tot baie misverstande moes lei, breek die Eerste Oos-
grensoorlog van 1779 uit. Heelwat bloedvergieting volg en verdere vyandige
tradisies word geskep; maar ’n dekade later woon Blanke en Bantoe nog steeds
as bure daar.*

Hierdie verbreding van die basis van kontak het o.a. beteken dat die Xhosa
meer dikwels ’n gemeenskaplike jagveld met die ylverspreide Trekboere be-
tree het. Natuurlikerwys sou ’n intensivering van die handelsverkeer volg,
wat op sy beurt kontakte verder verbreed het. Aanvanklik was die Bantoe be-
reid om sy beeste, ivoor, horings en velle aan te bied in ruil vir krale, knope,
messe en soortgelyke artikels van geringe waarde. Gestimuleer deur verdere
kontak met Blankes, verlang die Bantoe later metaalware van groter waarde
soos byle, en katoenware, waaronder sakdoeke. Na gelang die Bantoe beter
vertroud geraak het met die meer gesofistikeerde produkte van die Europese
tegnologicse meerderwaardigheid, het hy al hoe kieskeuriger geword. Algaan-
de het die Bantoe ook beter besef hoe hoog die Blanke ivoor en beeste ge-
waardeer het en het hulle gevolglik veel meer van die ou ruilartikels geéis, of
’n beter seleksie van nuwe artikels aangevra.7

Waar die perd duidelik die vinnigste vervoermiddel was op reise en met
krygsoperasies, is daar heel aan die begin van die negentiende eeu reeds heel-
wat betaal om goeie perde te kry. Op jag en in oorlogvoering was die Wes-
terse vuurwapen ook veel dodeliker en baie effektiewer op veel groter af-
stande as die knopkierie en assegaai van die Bantoe. Hoe meer oorloé teen die
Blanke gevoer is, hoe meer het die Bantoe van die meerderwaardigheid van

5. Terwyl die Plakkaat van 4/9 April 1727 slegs die veeruil met die Hottentotte verbied
(Kaapse Plakkaatbhoek, deel 11 ( 1707-1753), Jeffreys en Naudé, reds.. Kaapstad, 1948,
pp. 129-130), word in die Plakkaat van 8 Desember 1739, waarin ook die veeruil met
die Xhosas verbied word, na eersgenoemde Plakkaat verwys (ib.. pp. 167-169). By die
Plakkaat van 13 Februarie/26 April 1770 word met verwysing na die Plakkaat van
8 Desember 1739 die veeruil met die Xhosas en Hottentotte weer ecns verbied en
boere aangesé om hulle nie anderkant die Gamtoosrivicr te vestig nie. Daar word nou
reeds verwys na ,een gebaande wagenweg, uijt het Swellendams district tot naar de
bewooning der Caffers lopende” (Kaapse Plakkaatboek, 111 (1754-1786), Naudé red.,
Kaapstad, 1949, pp. 76-78 (aanhaling op p. 76). By die Plakkaat van 5 April/16 Junie
1774 word alles uitvoerig herbevestig en bekend gemaak (ib., pp. 90-94).

6. Vgl. o.a. P. J. van der Merwe, Die Trekboer in die Geskiedenis van die Kaapkolonie,
Kaapstad, 1938.

die Blankes se wapens bewus geword. Toe berede Hottentotsoldate in hierdie
tyd ook nog na die kant van die Xhosa oorstap met hul vuurwapens en die
Europese metodes prakties kon demonstreer, het dit aan die Xhosa ’n sterk
spoorslag gegee om die perd en die vuurwapen feitlik tot elke prys te be-
kom. Daartoe moet verder bygedra het die feit dat Coenraad de Buys en sy
groepie Blankes en Hottentotte hulle juis toe in Xhosaland gevestig het. Xhosa-
hoofde soos Gaika was nou bereid om heelwat beeste en ivoor hiervoor te
gee.8

Met die gaan van dr. Van der Kemp en ander sendelinge na Xhosaland
is die eerste daadwerklike pogings aangewend om die Christelike geloof daar
te laat posvat. Mettertyd sou die kersteningsproses veel bydra tot die verrui-
ming van Westerse kontak met die Bantoe. Daardeur is die Bantoe aange-
spoor om Westerse klere te dra en om van sy eie gewoontes en gebruike af
te sien. Van die eerste bekeerlinge en potensiéle bekeerlinge het vanselfsprekend
ontuis gevoel in die tradisionele stamlewe en van hulle sou aangemoedig word
om na Blanke dele van die oosgrensstreke uit te wyk. In elk geval het nog
voortdurend hulle Bantoegroepe uit hul stamverband afgeskei, waardeur al
meer kleiner Bantoe-eenhede die grenssone ingedring het.9

Onder druk van al hierdie faktore kon die afgeleé Sentrale Regering nie veel
vermag in sy voortgesette pogings om die aangroeiende getal Xhosa-immigran-
te uit die bred Oosgrenssone te weer nie. Selfs die sterker Britse owerheid
het in 1797 tevergeefs geproklameer dat alle Oosgrensboere hul Xhosabedien-
des moes laat gaan en ander bediendes moes verkry.10 Ook na die 1799-oorlog
het Xhosa en Trekboer nog saam in die grenssone bly woon. Toe die nuwe
Bataafse Bestuur in 1803 die Oosgrens probeer pasifiseer, blyk uit goewer-
neur Janssens se proklamasie van 1 Junie 1803 duidelik die mate waarin die
Xhosa hul reeds in die Trekboer-gemeenskappe ingeskakel het. Die Goewer-
neur laat die Trekboere naamlik toe om Xhosas wat meer as ’'n jaar in hul
diens is, te behou. Wat meer s, dit blyk ook dat die inboekstelsel waarkrag-
tens Hottentot- en Gekleurde kinders as arbeiders by boere opgelei is, reeds

7. Robertson, ,,150 Years of Economic Contact”, p. 405 vig.

8. L. Alberti, Account of the Tribal Life and Customs of the Xhosa in 1807, Kaapstad,
1968, p. 97 vig.; W. J. Burchell, Travels in the interior of Southern Africa, Londen,
1824, 11, p. 376 vig ; Theal, R.C.C., VII, p. 81; D. Moodie (red ). The Record .. ..
Kaapstad, 1838; J. S. Marais, Maynier and the First Boer Republic; en J. de Villiers,
Hottentot-Regimente aan die Kaap, 1781-1806, p. 114 vig.

9. D. Williams, The Missionaries on the Eastern Frontier of the Cape Colony, 1799-1853
(ongep. D.Phil.-proefskrif, Univ. van die Witwatersrand, 1959); J. du Plessis, A His-
tory of Christian Missions in South Africa, Londen, 1911.

10. Die Proklamasie van 27/29 Junie 1797 deur graaf Macartney lui ,that all the in-
habitants who have in their service or in any other manner harbour any Caffers, shall
within the space of twelve months liberate and discharge the same, and provide them-
selves with other servants” (Kaapse Plakkaatboek, V (1795-1803), Naudé red., Kaap-
stad, 1950, p. 86).

tot Xhosakinders uitgebrei het. Grenshoere word deur Janssens spesifick aan-
gesé cm hierdie kinders na hul krale terug te stuur.11

Teen die end van die agtiende eeu en die vroee negentiende eeu het Ban-
toe hulle in toenemende getalle onder die Kaapse Oosgrensboere gevestig. Aan
die een kant is hulle soms uitgedryf deur stamtwiste en mindere wrywingspun-
te wat enkele gesinne en individue geraak het (en hoe kleiner die eenhede,
hoe meer geneig was die Bantoe om as vaste immigrante na die Kolonie te
verhuis). Aan die ander kant is baie Bantoes aangetrek deur die aanloklikhede
van die Westerse beskawing, en het hulle ruilhandel gaan dryf en by Blanke
Boere in diens getree om Europese artikels te verkry. Ook by die Oosgrens-
boere was daar ’'n sterk motivering om Bantoemans, -vroue en -kinders in
diens te neem. Owerheidspogings om die Boere se bediendes tot Hottentotte,
Gekleurdes en slawe te beperk, en die Bantoe agter ’n absolute grens te segre-
geer, het herhaaldelik misluk. Ander arbeid was skaars. Die meeste Hotten-
totte was toe in die reel nog nie bevredigend geskoold om, behalwe as vee-
wagters, goeie diens te lewer nie. Slawe was duur, en die nodige kapitaal om
in hulle te belé, het dikwels by die grensboere ontbreek. In die afgeleé grens-
streke kon slawe en Hottentotte maklik wegloop om hulle selfstandig te vestig
binne of buite die koloniale grense; of hulle desnoods onder die Bantoe te
begewe. Vir onwillige en ontroue skaapwagters het die groot ruimtes van die
grensstreke altyd 'n breé pad na ’n selfstandige bestaan gebied. Mettertyd het
die moontlikheid van die verkryging van vuurwapens en perde deur Bantoe
om hulle dan op die jagveld en militére gebied beter te laat geld, as beson-
der sterk aansporing gedien om by Boere in diens te tree, of om ivoor en
beeste op liberale wyse daarvoor te verruil.12

Gedurende die vroegste grenskontakte het klein groepies grensboere hulle
soms tydelik onder die Xhosas gevestig. Behalwe die bekende Coenraad de
Buys, wat geruime tyd in Xhosaland (en later oor die Oranjerivier) met Ban-
toevroue geleef het en in die Bantoepolitiek 'n rol gespeel het, meld Maynier
ook dat twee ander grensboere, Coenraad Bezuidenhout en Christoffel Botha,
Xhosavroue geneem het. Na die opstand van 1799 het nog ’n paar ander
Boere tydelik onder die Xhosas gaan woon.13 Daar was egter altyd baie meer
Bantoe wat na die Kaapkolonie aangelok is, as Boere wat deur die Ban-
toestreke aangetrek is. Vir die Bantoe was daar meer pick in die ylverspreide
blanke grensgemeenskappe; die Bantoe was talryker as die Blanke Boere; en
die aantreklikhede van die Westerse beskawing was veel sterker as die omge-

11 Kaapse Plakkaalboek, VI (1803-1806), Naudé red., Kaapslad. 1951, pp. 30-31. Kyk
verder P. J. Venter, ,,Die Inboek-Stelsel”, in Die Huisgenoot, 1 Junie 1934, p. 25 vlg.
en Robertson, ,,150 Years”, p. 408.

12. Robertson, ,,150 Years”, p. 406 vlg. Vgl. ook Kaapse Plakkaalboek, IV (1787-1795),
Naudé red., Kaapstad, 1949, pp. 234-235 en ib.. V (1795-1803), pp. 138-139.

13. A. E. Schoeman, Coenraad de Buys, the first Transvalcr, Pretoria, 1938; Marais, May-
nier and the First Boer Republic, p. 29.

keerde aantrekkingskrag van die lewe in Bantoegemeenskappe. Op sy lang-
durige omswerwinge onder die inboorlinge was Coenraad de Buys later son-
der sy perd en moes hy ’'n ry-os bestyg; en toe sy gewecr ingegee het, moes
hy op ’'n pyl en boog terugval.4 Min Blankes sou hulle dus lank onder die
Bantoe vestig en hulle so van die grootste voordele en geriewe van die Wes-
terse beskawing vrywillig afsny. Sonder minstens ’n doeltreffende geweer en
voldoende ammunisie kon Blanke immigrante na swart Suid-Afrika nie veel
vermag nie. Daarom wou die Trekbocr in die mees vooruitgeskowe posisie
altyd sy lewenslyn na die naaste grensdorp oophou, en op goeie voet met sy
koloniale owerhcid verkeer. Sy eenvoudige voorlaaier kon hy miskien self
repareer, cn hy kon maklik sy lood- en tinkoeéls giet; maar hy was nie in
staat om in die Suid-Afrikaanse binnelande al die bestanddele van buskruit
in hul natuurlike staat te vind, dit self te suiwer en sy buskruit self te meng
nie: soos vir die latere Voortrekkers was buskruit die eintlike sleutel tot
basiese voedselvoorsiening op die jagveld en tot selfhandhawing onder tien-
duisende inboorlinge. In die laaste instansie was die afsny van wapens en am-
munisie die troefkaart wat die koloniale owerheid altyd teen te opstandige grens-
boergemeenskappe kon gebruik.15

Die kortstondige Bataafse Bewind het geen verandering in die saamwoon
van Blank en Bantoe teweeggebring nie. Die grensboere het hulle dus al
hoe meer daarop beroep dat die presedent geskep is om Bantoemans feitlik
permanent as veewagters aan te hou en Bantoevroue as huisbediendes en op
hul landerye. Vanselfsprekend sou hulle ook Bantoekinders begin oplei om
plaaswerk te doen. Hierdie werkverdeling het die Bantoe-immigrante goed ge-
pas en hele gesinseenhede het soms later daaraan gewoond geraak om vas by
bepaalde Blanke gesinne te werk. Nadat hulle periodieke besoeke aan hul
tuisstamme afgelé het (en so die aantreklikhede van die lewe onder die Blan-
kes verder gepopulariseer het), het hulle dikwels na dieselfde boereplase terug-
gekeer.16

Dit is dan verstaanbaar dat kolonel Collins op sy inspeksiereis in 1809
weer eens tevergeefs aangedring het op die ontslag van hierdie Bantoebedien-
des. Toe in 1812 ’n buitengewoon vasberade poging aangewend is om die
Bantoe oor die Visrivier te segregeer, wou baie grensboere nog nie hul Ban-
toebediendes prysgee nie. Vyf jaar later is die segregasiebeleid reeds verslap
deur die instelling van 'n , Kafferkermis” twee keer per jaar te Grahamstad.
Intussen moes sterk militére pogings voortgesit word om saamgeperste vyandi-

14. Schoeman, Coenraad de Buys.

15. Vgl. proklamasies aangaande die koop en verkoop van gewere en buskruit op 27 Junie
1797 (Kaapse Plakkaatboek, V, pp. 86-87).

Vir die posisie op die Noord-Amerikaanse grens, kyk C. P. Russell, Guns on the

Early Frontiers, New York, 1957, veral p. 219 vig.

16. J. P. van der Menve, Die Kaap onder die Bataafse Republiek 1803-1806, Amsterdam,
1926, p. 225 vig. Kyk verder H. Lichtenstein, Rcisen im Siidlichen Afrika in den jahren
1803, 1804, 1805 und 1806, W. Drascher red., I, Stuttgart, 1967, p. 390 vig.

ge Bantoestamme uit die oorwegend Blanke grensgebied te weer. Ywerige grens-
verdedigers, gesteun deur sendelinge, kon nou met oortuiging begin argumen-
teer (soos ook in die daaropvolgende dekades) dat die beskawing van die
Xhosa hulle minder gevaarlike vyande sou maak. Hulle het meer beperkte kon-
takte bcpleit, onder doeltreffende beheer. Die ..Kafferkermisse” is gevolglik
deur goewemeur Donkin in 1821 heringestel, en wel by Fort Wiltshire. Dié
kermis by die militére pos sou later 'n gereelde weeklikse instelling word.
Deur sy kennismaking met Westerse produkte moes die Xhosas opgevoed word
in die Europese beskawing en aldus vreedsamer teenoor die Blankes ingestel
word.I7

Aanvanklik was die omvang van die handelsverkeer heel beperk en het die
Xhosas gewoonlik eenvoudige Westerse artikels aangeskaf. C. Brownlee, wie
se vader horn in 1820 as sendeling onder Gaika se stam gevestig het, vertel
dat vir eers seifs nie ysterpotte en tinware aangevra is nie, maar slegs artikels
soos krale, knope en koperdraad. Uit die klein begin het egter 'n vemame
ontwikkeling gespruit. In die laat twintigerjare is die kermisse uitgebrei en
teen die vroeé dertigerjare word Blanke handelaars - sonder om aan kermis-
regulasies gebonde te wees - reeds in Bantoegebiede toegelaat. Aangesien
handelswinste so groot was, het onwettige handelsverkeer dwarsdeur die tyd-
perk voortgeduur.18 In afgeleé grensstreke kon beamptes en offisiere nie daar-
van weerhou word om vet winste te maak om karige salarisse aan te vul
nie. Onder die grensboere het die arbeidsgebrek voortgeduur. Xhosas is deur
hulle in diens behou en die owerhede kon dit nie stopsit nie.

Teen die vroeé jare twintig is daar in die koloniale Oosgrenssone reeds oor
meer as veertig jaar kontakte tussen blanke Boer en Xhosaboer opgebou. Die
intiemste kontakte was op die suidelike deel van die grens. Tussen Trekboer
en Bantoe was daar op die noordwes- en die noordgrens in die reel minder
kontak. Daar was dit hoofsaaklik deur middel van jagtogte, handelsverkeer
en deur die sending.

Dit was die toestand in die Kaapse grensdistrikte toe die Difagane algaande
sy uitwerking in die streke begin openbaar het. As direkte gevolg van die
Difagane het daar vanaf ongeveer 1823 ’n verandering merkbaar geword. Dui-
sende Nie-Blanke vlugtelinge het nou juis begin beweeg na dele van die ko-
loniale grens waarlangs daar tot dusver min of geen sodanige kontak was nie.
Dit het noodwendig ’n belangrike uitwerking op die koloniale grensgemeen-
skappe gehad.

17. Theal, R.C.C., VII, p. 99 vlg. en p. 171; ib,, XX, p. 404; ib,, XXIII, pp. 200-201 en
206-209.

18. Robertson, ,,150 Years”, p. 410 en noot 21; Theal, R.C.C., XXIII, pp. 200-201; C. of
Good Hope Literary Gazette, V, 1, Januarie 1835, pp. 27-29 (J. C. Chase se artikcl
»The Late Caffre Trade”); S.A. Almanack and Directory, 1830, pp. 255-260 (artikel
deur ,,An Economist” onder hoof ..Intercourse with the Native Tribes. Origin, pro-
gress, and effects of the Caffer Fair”), gedateer Eastern Province, Julie 1829.

Wie was hierdie Swart immigrante, van waar het hulle gekom en waar het
hulle hul in die Kolonie gevestig? Wat was die grootte van die groepe waar-
in hulle die koloniale grens oorgesteek het; en presies hoeveel van hulle het
uiteindelik die Kaapkolonie ingestroom? Watter invlioed het hulle op die
Kaapkolonie gehad? Het hulle ’n rol gespeel in die veroorsaking van die
Groot Trek? En wat het uiteindelik van hulle geword?

Weens ons gebrekkige kennis van die verloop van die Difagane en die uit-
werking van die Difagane op die Kaapkolonie tot die aanvang van die Groot
Trek, kan ons nie altyd helder omlynde antwoorde op hierdie vrae vind nie.19
In bree trekke word eers ’n oorsig van die aard en omvang van die swart
immigrasie as gevolg van die Difagane gegee; daama word sy tempo en
verloop geskets; en vervolgens word die Swart immigrant se rol en mobili-
teit in die grensdistrikte ontleed.

Die swart immigrante het elemente van ’n groot verskeidenheid van stamme
ingesluit wat deur Shaka se impcrialisme oor verskeie jare en in verskillende
rigtings in beweging gebring is. Waar dit soms moeilik is om seifs die groter
migrerende groepe met sekerheid te identifiseer, is dit onmoontlik om baie
van die klein, verbrokkelde eenhede of individue wat ’n toevlug in die Kolo-
nie gesoek het, se herkoms te bepaal. Weens taalmediumprobleme het nood-
wendig baie misverstande ontstaan: name wat in Kaapse amptelike doku-
mente opgegee is, lei soms nie tot ’n definitiewe identifikasie nie.2) Ook onder
sendelinge, jagters, handelaars, Trekboere, Griekwas en Korannas, o.a., het
heelwat mistastings ontstaan wat ’n kritiese hervertolking van die beskikbare
dokumente noodsaak.2l

Oor die algemeen genome kan ons besluit dat veel meer van die Sotho-
stamme wat in die nabygeleé Transoranje gewoon het, na die Kaapse noor-
delike en noordoostelike grensdistrikte sou gemigreer het as wat bv. Pedi
uit Noordoos-Transvaal hul pad daarheen sou gevind het. ’n Mens sou ver-
moed dat uitgehongerde en fisiek verswakte emigrante nie die krag sou hé
om gevare oor werklike groot afstande te trotseer en lewend in die Kolonie
aan te kom nie. Aan die ander kant moet tog in ag geneem word dat toe

19. Vgl. Hoofstuk IT. Werk gedoen deur Omer-Cooper, Lye, en Wilson en Thompson,
waarna hierbo verwys is, bring ook nie helderheid nie. Uit ongcpubliseerde bronne,
veral in die relatief onontginde stukke in die Kaapse Staatsargief, word daar gehoop
om verdere lig op ons problemekompleks te wcrp.

20. W. Lye sé in sy ,, The Distribution of the Sotho peoples after the Difagane" in Thomp-
son (red.) se African Societies in Southern Africa: ,,Thc refugees who reached the
Colony were usually identified as ‘Mantatees’, ‘Makatees’ or ‘Goes’, the la'ter being
cither the San (Boesman) word for Black people or a corruption of the name Hoja,
a numerous group of chiefdoms to the west of the Caledon” (p. 202). In voetnoot 37
op p. 203 verklaar hy dat dit drie algemene benaminge was wat vlugtelingc uit die
Transoranje sou aangedui het.

21. Vgl. die kontemporére kaartc, soos dié deur J. Arrowsmith in 1834 en 1836 in Londcn
gepubliseer, asook J. Wyld se kaart wat in 1839 in Londen die lig gesien het,

Hlubi- en Ngwane-clcmente wel uit Noordwes-Natal tecn omstrecks 1820 pad-
gegee het, hulle aanvanklik nog in hcgte stamverband wes- en suidwaarts be-
weeg het, en aldus beskermd honderde myle afgelé het. Eers relatief digteby
die koloniale grense is hul stamorganisasie met wapengeweld verbrysel. Ge-
volglik kon Hlubi- en Ngwane-elemente in groepies of as enkelinge direk na
die Kolonie immigreer; en ook, nadat hulle hulle tydelik by ander stamme aan-
gesluit het, in nog 'n later stadium die koloniale grense oorsteek. Net voor die
vroee jare twintig het Shaka ontelbare stamme direk of indirek voor sy impies
weswaarts oor die Drakensberge en oor die Hoéveld uitgedryf.22 In die proses
is stamme so opgefrommel en gefragmenteer dat elemente later baie moeilik
geidentifiseer kan word.

In die vroeé jare twintig het Shaka die landstreke tussen die Tugela en
die Mzimkhulu, en die Drakensberge en die see, suidwaarts ontvolk. Voor-
heen het sekere Hlubi-elemente daarheen gevlug. Nou snel die massa-migrasie
suidweswaarts, oos van die Drakensberge, voort en daar is ’'n saampersing
van die vroeere vlugtelinge en die inwoners van hierdie kusstrook. VVoortgesette
Zoeloe-krygsoperasies in dieselfde rigting dryf 'n Bantoemassa agter die stam-
me op die Kaapse Oosgrenssone in. Elemente van verbryselde stamme het op
hul verdere vlug algaande verarm tot die bedelstaf toe. J. Ayliff en J. White-
side verduidelik dat toe die vlugtelinge in suidelike Kafferland aangekom
het, is aan hulle gevra: ,Wie is julle? Wat wil julle hé?’. Dan antwoord
hulle ,Siyam Fenguza, wat beteken ,Ons wil werk hé. Ons besit niks’. , The
word, Amamfengu (sic, moet wees Mfengu), therefore means ‘Hungry people
in search of work.” This correctly describes their condition when they first
arrived among the Ama-Xosa.” Die grenskoloniste het daarvan Fingo’s ge-
maak, en onder hierdie naam sou hulle bekend bly in die Kaapkolonie.Z®Na-
dat die Fingo’s op hul lang vlugtog onder meer met die Bhacas, die Them-
bus en die Xhosas gebots het, het hulle werk gekry in Thembuland en
Gcalekaland, suid van die Basheerivier. Hul sware teenspoed het die Fingo’s
aangespoor om met knap oorleg besonder hard te werk. As veewagters het
hulle uitgemunt, seifs op die landerye was hulle bereid om vrouewerk te ver-
rig. en as handelaars het hul eintlik naam gemaak. Hongerly oor honderde
myle het baie neergevel, maar uiteindelik het sowat 35000 oorlewendes hul
onder die stamme agter die Kaapse Oosgrens gevestig. Omdat hulle dit daar
(en in besonder onder die Gcalekas) dikwels moeilik gevind het om ’'n self-

22. Kyk Hoofstuk 1.

23. History of the Abanibo, pp. 15-16. Vgl. Ayliff sc manuskrip ..Narrative of Fingo
History” in die Ayliff Papers, ..Narrative of John Ayliff” (M.S. 15543 in Cory-
bibliotcek, Rhodcs-Universiteit, Grahamstad); kyk ook ..History of the wars pro-
ducing the Dispersion of the Fingoes”, vermoedelik deur John Ayliff, M S. 1110 in
dieselfde argief; en verder M.S. 15 276.

24. Ib. Deur latere skrywers word Ayliff en Whiteside, asook ander kontemporére outeurs.

standige bestaan te herwin, was hul steeds begerig om verder suidweswaarts
na die Kaapkolonie te beweeg.2

In die breé was daar dus twee rigtings waarlangs Swart immigrante na die
Kaapkolonie gekom het: deur die grotendeels ontvolkte Transoranje cn die
digbewoonde Xhosaland. Die eerste rigting oor die Hoéveld het die immi-
grante feitlik uitsluitlik na die Kaapse noordelike en noordoostelike distrikte
gebring; laasgenoemde rigting het hulle hoofsaaklik deur kusvlaktes na die
suidelike Oosgrensdistrikte gelei. Dit het nie noodwendig beteken dat hierdie
immigrante hulle in dieselfde landstreek waar hulle die grens oorgesteck het,
sou vestig nie. Soms is hulle deur amptenare ver weg verskuif om in werk
geplaas te word; en baie kere het hulle self lang afstande afgelé om in ver-
skillende grensdistrikte ’n beter bestaan te probeer vind.5

Die kern van die saak was dat ’n baie hoé persentasie van dié immigrante
hulpbehoewendes was wat voedsel, huisvesting en, boweal, veiligheid en se-
kuriteit binnekant die koloniale grense kom soek het. Hulle was in die reel
welkom in klein verbrokkelde eenhede van hoogstens ’n aantal gesinne tesa-
me. Sodra hulle in groepe van sc ’n paar honderd die grens oorgesteek het,
was daar bcs moontlik 'n kiem van ’n stamorganisasie onder ’n leier aan-
wesig; en dan kon grensboere en amptenare daarin ’n bedreiging vir hul on-
rustige grensstreek sien. Sulke groot, weerbare groepe het ook gewoonlik heel-
wat wapens en beeste saamgebring. Hulle sou nie net as ’n bedreiging vir die
veiligheid van die wydverspreide Boere beskou word nie, maar tewens vir hulle
weiveld. Dié soort grotcr eenhede kon net nie deur die tradisionele koloniale
grensbeleid aanvaar word nie; en is of gedwing om die Kolonie te verlaat of om
in hanteerbaarder en minder gevaarlike eenhede op te breck. Wanneer die
immigrantestroom egter so gevloei het dat gewapende eenhede van sé 20 of
50 in die Kolonie begin ronddwaal het, het dit beslis die onrus in die grens-
distrikte aansienlik verhoog. Die fyn balans waarin die Kaapse grensdistrikte
in die dekade voor die Groot Trek verkeer het, is ru verstoor deur die groterige
groepe immigrante wat nie maklik as arbeiders geabsorbeer kon word, nie
maklik deur die grensboere gehanteer kon word, en ook nie maklik deur
die swak grenswagte opgespoor kon word nie. Dit was 'n nuwe element wat
onrus gevaarlik verhoog het. Juis toe die Hottentotte en Gekleurdes op groot
skaal landlopers geword het, talle Xhosas reeds in die grenssones aanwesig
was, en die slawe wat teen 1834 as ingeboekte arbeiders met die vooruitsig
om kort daama volkome vrygestel te word, ook minder beheerbaar geword

se sicning dat die Fingo's as slawe behandel is, betwis. Vgl. bv., benewens W. en T,
O.H.S.A, |, p. 249, ’p ongedateerde brief aan die redakteur deur T. M. Makiwane
gctitled ,,The Fingo Slavery Myth”, in The South African Outlook. 2 Sept. 1935, pp.
195-196.

25. Weens ’'n gebrek aan skriftelike bronne is presicse, gcdetailleerde gegewens nie beskik-
baar nie.

93



het - toe was dit dat die swart immigrasiestroom ’n nuwe storing gebring
het wat grensonrus verder verhoog het.2®

In die kontemporére. amptelike dokumente lees ons dat ..Mantatees”,
..Mankatees”, ..Goes”, Betsjoeanas, Fingo’s, Barolongs, Korannas en andere
hulle in die grensdistrikte gevestig het.8 Grensprobleme wat reeds moeilik was,
is deur hul teenwoordigheid in hierdie jare verder gekompliseer. Omdat hulle
gewoonlik hulpbehoewend was, moes hulle dringend voedsel vind. Omdat hul-
le baar was en dikwels te veel tegelyk en onverwags aangekom het, omdat
hulle arbeiderstatus as vreemde besoekers nie duidelik was nie, en omdat hul-
le dikwels nie tot werk bereid was nie, of met mense in die Kolonie nie kon
kommunikeer nie - om al die redes kon hulle nie geredelik deur die grens-
boere in diens geneem word nie. Misverstande het voorgekom en sommiges het
geprobeer om deur veediefstalle spoedig besittings te bekom. Hul blote teen-
woordigheid sou onrus en onsekerheid daar verskerp. Terwyl daar reeds
aansienlike wrywing tussen Blank en Nie-Blank in die Kolonie was, het die
instroming van splinternuwe immigrante grensboerontevredenheid verhoog.
Nog voordat die Groot Trek begin ontplooi het, was daar dus reeds 'n tyd-
lank ’n radikale verandering van vestigingspatrone in Suidelike Afrika aan
die gang. Terwyl Blanke Trekboere na die Transoranje voortbeweeg het, het
die reste van talle Bantoestamme in brokkies en stukkies (maar tog in hul
duisende) in die Kolonie ingesypel. Die Groot Trek sou verder meehelp om
hierdie tendens dat rasse in nuwe patrone saamvvoon, grootliks te aksentueer
en te versnel.B

Teen die aanvang van die Groot Trek, en nadat nog sowat 17 000 Fingo’s
in die koloniale grensgemeenskap opgeneem was, het ons dus ’n baie be-
tekenisvolle toevoeging tot die swart bevolking in die Kaapkolonie gehad.
Juis omdat dit in die dunbevolkte oostelike en noordoostelike grensdistrikte

26. Net soos later met die Groot Trek gebeur het, was die Britse koloniale owcrhcde ook
nie in staat om hierdie ekstraterritoriale verskynsel wat onverwags op die Kaapkolonie
ingewerk het, doeltreffend te hanteer nie. Basies was die probleem ook dat die be-
sparingsoorweging die Britse owerhcid daarvan weerhou het om geld in die afgclee
binnelande van Suid-Afrika te spandeer. Kyk Hoofstuk V.

27.Vgl. o.a. C.0. 2742: no. 52, McRosty, ,,Clerk of the Peace”, Albanie, aan Waam.
regeringsekr., 18 Julie 1833, met bylae; C.O. 2749: no. 126, Burnett, ,,Clerk of the
Peace”, Somerset, aan regeringsekr. Bell, 15 Okt. 1834, met bylae; landdros McKay
aan regeringsekr., Somerset, 23 Dcs. 1826, in Bourke Papers, Mikrofilm ZR 1/3/11
in K.A;; Theal, R.C.C.. XXII, pp. 419-420 en XXIV, pp. 293-299.

28. Uit die plaaslike korrespondensie in die Oosgrensdistrikte blyk baie duidelik hoe veld-
kornette en gewone boere die vlugtelinge moes voed, alhoewel dit 'n swaar las geword
het. Om menslikheidsredes is kos gcgee en ook om praktiese redes: anders sou kos
eenvoudig geneem word. Kyk Somerset-Oos 8/99: Private Individuals Letts., 1829—
1831, veldkornet S. J. van Wyk aan Res.-Magistraat, Tarka, 6 Jan. 1829 (ongenom-
mer); Ay 9/6: no. 80, Siviele Kommissaris van Albanie en Somerset aan koloncl Bell,
5 Des. 1828, pp. 142-143; L.G. 3: Van Ryneveld aan Stockcnstrom, Graaff-Reinet,
4 Nov. 1830, pp. 137-139.

geskied het, was die invlioed des te groter. Onder die persoonlike getuienisse
wat later aangehaal word oor die veroorsaking van die Groot Trek, word her-
haaldelik verwysings aangetref na die griewende teenwoordigheid van die
swart immigrante.®

Die Britse koloniale administrasie met sy beleidvormende liggame en per-
sone word deur ’'n nuwe verskynsel onverhoeds oorval. Die ontwerp van ’'n
praktiese grensbeleid is reeds uitermate moeilik: nou word dit bykans on-
moontlik gemaak deur ’n skielike, massiewe swart immigrasie. Waar die
Britse owerheid reeds nie oor voldoende administratiewe masjinerie beskik nie
(of oor die nodige fondse om dit te skep) om die grensdistrikte behoorlik te
administreer, ruk die situasie op die platteland van die grensdistrikte een-
voudig hand-uit.3

Een beproefde manier wat 'n gedeelte van die swart immigrante 'n heen-
kome besorg het, was om hulle in grensdorpe te vestig waar lokasies ook
spoedig vir hulle gestig is. ’n Aantal nuwe grensdorpe is juis nou aangelé, en
hulle het snel ontwikkel. In die ontluiking van die grensdorp in ’n vername
grensfaktor het sy Nie-Blanke inwoncrs ’n besondere rol gespeel. Verskeie oor-
wegings het tot die aanlé van die lokasies bygedra. Die swart immigrante kon
op die platteland duidelik nie as bron van verhoogde onrus gelaat word nie.
Om menslikheidsoorwegings sou die Britse owerheid hulle nie maklik weer
die koloniale grense probeer oorjaag na hul moontlike dood nie. Die nuwe
grensdorpe met hul groeiende bevolking het steeds meer arbeiders nodig ge-
kry. Daarby het die talle kerk- en sendinggenootskappe die geleenthede ver-
welkom om onder die gunstige omstandighede die Nie-Blanke immigrante te
bearbei. Naas die kersleningsmoticf is in sekere kringe die vcrpligting gevoel
om Bantoc-onderwys in die lokasies en op die sendingstasies te bevorder. Be-
halwe algemcne opvoedkundige oorwegings, kan ook die motief om Hollands
hier as taalmcdium deur Engels te begin vervang, onderskei word. Tolke en
onderwysers kon opgelei word om in Engelsmedium uit 'n groot verskeiden-
heid van tot nog toe swakbekende Bantoctale met talle mensegroepe in
Suidelike Afrika beter te kommunilceer.3l

Mettertyd, met die herstel van sekuriteit in die noorde en noordooste, het
sommige swart immigrante na hul streke van herkoms probeer terugkeer. Na-
mate Moshesh sy Basoetoryk stewiger opgebou het, het 'n hele aantal ook
daarin geslaag om met hul nuutverdiende vee, perde en vuurwapens daar-
heen te emigreer.2 Ander swart immigrante soos die Fingo's het die lewe in

29. Vgl. Hoofstukke V en VI.

30. Op die vooraand van die Groot Trek was die administrasie van die grensdistrikte op
die rand van induiestorting: daartoe het die Swart immigrante bygedra. Kyk ook
verder in hierdie hoofstuk.

31. Vir die ontstaan van die grensdorp raadpleeg Hoofstuk V.

32.Vgl. o.a. W. Lye se ,,Thc distribution of the Sotho peoples after the Difagane” in
Thompson (red.), African Societies in Southern Africa, pp. 203-205.

die koloniale grensdistrikte so aantreklik en lonend gevind in vergelyking met
hul vroeére lang, smartryke migrasieweg, dat min van hulle weer sou wou
koers kry na hul verre tuistes. Die Fingo’s het aangebly in die Kaapkolonie.
waar hulle in 'n vername ekonomiese faktor ontwikkel het en hulle op groot
skaal in die reeks Kaapse Oosgrensoorloé wat gevolg het, aan die kant van die
Blanke grensgemeenskap geskaar het.3

Teen ongeveer 1823 kry ons amptelike rapporte dat die eerste swart immi-
grante die distrik Graaff-Reinet bereik het. Melvill, die Britse agent sedert
1822 te Griekwastad, het teen die middel van dié jaar dertien ,,Mantatee”
(so genoem na die vroue-aanvoerder MaNthatisi) vrouevlugtelinge van die
dood gered, en die beste oplossing wat van owerheidsweé bedink kon word,
was om hulle vir sewe jaar onder ordentlike en mensliewende persone in die
dorp Graaff-Reinet in te boek. Die Goewerneur deel nou die landdros van
Graaff-Reinet mee dat hy ,,does not however wish to encourage the bringing
into the Colony, Persons of this description . . ., but when circumstances
such as the present render it expedient, and indeed almost compulsory to
receive them”, dan moet verdere gevalle op soortgelyke wyse gehanteer word. 3
Naas hierdie baie beperkte invloei van vroue-immigrante wat in ’n grensdorp
gevestig kan word, het daar bes moontlik in dieselfde tyd, onopgemerk van
ampsweé, nog ander immigrante in die noordoostelike grensstreke onder die
Boere opgedaag. Weens die arbeidstekort sou hulle stilweg verwelkom word.

In die South African Commercial Advertiser van 7 Januarie 1824 word be-
rig dat die sendcling Moffat kort tevore in Kaapstad met ’n aantal Swart im-
migrante aangekom het. Daar word vertel hoe die Betsjoeanas en Griekwas met
die advies van Moffat hulle voorberei het om teen 'n kolossale horde ,,Manta-
tees” van sowat 100 000 te veg. Wilde gerugte wat oor hulle versprei word, word
gegee. Daar word meegedeel dat Moffat heelwat kan vertel van ,the Man-
tatees during their turbulent revolution, and the countries they have destroyed;
leaving us still in surprise and astonishment at such a wonderful eruption,
which may be compared with that of the Goths and Vandals of old, that
poured down upon Europe in countless numbers!” Aangesien geen volwasse
mans hulle wou oorgee nie, kon Moffat slegs vyf vroue en ’n seun saambring.®

Uit 'n missive deur lord Charles Somerset aan graaf Bathurst vroeg in
1825 blyk dit dat verdere swart immigrante intussen in die distrik Graaff-
Reinet begin rondswerf het. Nadat die Griekwas die massa-aanval van die
..Mantatees” die vorige jaar afgeslaan het, sé Somerset, het die groot getalle
uitgehongerde vroue en kinders wat agtergebly het, die Britse owerheid deur

33. Ayliff en Whiteside, History of the Abambo en M.S. 15543, M.S. 15276 en M.S. 1110
in die Cory-bibl., R.U. Daar het heelwat kontemporére afbeeldinge bewaar gebly van
Fingo’s doenig in die Oosgrensdistrikte of aan die veg in grensoorloe. Kyk Kennedy,
Catalogue of Pictures in the Africana Museum, V, p. 174.

34. Brief van Koloniale Sekr., 27 Aug. 1823, Theal, R.C.C., XVI, pp. 223-224.

35. R.C.C., XVI, pp. 497-505 (aanhaling op p. 505).

hul omswerwinge in ernslige verlecnthcid gcbring. Die Goewerneur het beveel
dat hullc by Britse Setlaars in die distrik Albanie ingeboek moet word ,for
Terms (none exceeding Seven years) according to their ages, under very strict
conditions as to good treatment, etc.”

»1 have decided,” verklaar Somerset verder, ,upon this measure as the
best means of disposing of these unfortunate beings, because the British Sett-
lers are prohibited from employing Slaves, which renders it impossible that
any of them can merge into that state or be substituted for them.

»1 have directed a Register of these persons be kept, and will not allow
any transfer without the authority of the Magistrate, and a previous Enregister-
ment thereof; and I trust your Lordship will approve of this measure.” 3

Vier maande later skryf Somerset aan die Britse Staatsekretaris dat ,the
influx of these Savages has however of late encreased to a considerable amount,
and within the last few months upwards of Three Hundred either Mantatees
or Goes, have taken refuge in the Graaff-Reinet and Somerset districts, in a
state of dreadful want and emaciation, in some cases too revolting to humani-
ty to describe . . Die Goewerneur se vorige reelings word nou gewysig
sodat al hierdie vlugtelinge nie meer na Albanie gestuur hoef te word nie,
maar Afrikanerboere (wat geen slawe besit nie) in die distrikte Graaff-Reinet
en Somerset nou ook toegelaat word om sommige in diens te neem. Lord
Charles Somerset is besonder gretig om Bathurst se instruksies te kry oor die
toekomstige beleid wat teenoor die vlugtelinge gevolg moet word ..should they
continue, as | have little doubt they will do, to seek refuge in this Colony.” &

Met die aangroei van die immigrasiestroom word die Bantoe oor meer dis-
trikte versprei. 'n Hele reeks regulasies word uitgevaardig om hulle behoorlik
te beskerm teen moontlike uitbuiting en mishandeling deur hul meesters. Vir
kleding, opleiding en lone word voorsiening gemaak. Uit landdros Stocken-
strom se persoonlike ervaring blyk dit dat weens gebrek aan tolke moeilik
met hulle gekommunikeer kon word. In skrille teéstelling met hul behandeling
onder die Griekwas en Korannas in die noordc, vind Stockenstrom dat die
immigrante in die Kolonie goed behandel word. Op hul omswerwinge is baie
families verbrokkel. 'n Spesiale vergunning word nou getref om hul gesins-
verband te herstel. Hul meesters moet hulle toelaat om om daardie rede weer
hul diens te verlaat. Die groot mobiliteit van die immigrante - ook tussen
distrikte - maak dit vir veldkornette onmoontlik om juiste lyste saam te stel.
Aangesien dit nie verwag kan word dat baie van die immigrante ooit weer
by hul eie stamme buitekant die Kolonie sal uitkom nie, moet hulle as vaste
inwoners van die Kolonie aanvaar word. Koloniale fondsc moet voorsien word
vir hul onderhoud en vervoer. Indien die immigrante daartoe instem, kan

36. Brief gedatecr 31 Maarl 1825, R.C.C.. XX, pp. 405-406.

37. Brief gedateer 30 Julie 1825, R.C.C., XXII, pp. 419-420. Kyk verder Somerset-Oos
8/88: Field Cornets Letts., 1825-1828, no. 83, veldkornet A. Prctorius aan landdros
MacKay, 19Junie 1825 (ongenommer).

hulle by meesters wat nie slawe besit nie, in diens tree, op voorwaarde o.a.
dat elkeen ’n naam kry wat in ’n register aangeteken moet word, tesame met
'n behoorlike beskrywing van sy voorkoms, ouderdom en geslag. Die immi-
grante wat nie so in diens geplaas kan word nie, moet weer na die landdros
van Albanie deurgestuur word.38

Twee jaar nadat die eerste swart immigrante amptelike aandag gcniet, word
die koloniale en imperiale Britse owerhede dus reeds gekonfronteer met die
basiese probleem wat die instroming meebring. 'n Steeds toenemende aantal
Swart immigrante (en in heeltemal onvoorspelbare getalle) kom die Kolonie
van sy noordelike grense in en word onder ’n nuut ontwerpte stel regulasies
in die noordoostelike en oostelike grensdistrikte versprei onder gekeurde mees-
ters, en wel tot in Albanie in die verre suide. Ofskoon die Britse owerheid
onseker voel oor die finansiéle en verdedigingsimplikasies van die nuwe ver-
antwoordelikheid wat hulle daarmee aanvaar, het hulle weens humanitére en
arbeidsoorwegings geen keuse nie.3Tot dusver is die getalle nog hanteerbaar.
Die fondse vir hul vestiging kan nog gevind word. Dit is eweneens reeds dui-
delik dat, as die immigrante na duisende aangroei. en ook uit die noordooste
en oor die lang Oosgrens instroom, daar ernstige grens- en administratiewe
probleme sal opduik. Daar was ’n verdere gevaar. Wanncer immigrerende men-
semassas tussen die Drakensberge en die see agter die digbcvolkte Xliosaland
deur Shaka vasgedruk word, kon dit sulke beroeringe veroorsaak dat die hele
sekuriteit van die reeds moeilik verdedigbare Oosgrenssone in gevaar gestel
kon word. Die opbou van ’n militére weerbaarheid teen so ’n bedreiging en
die pasifikasiebeleid wat daarop sou moes volg, kon enorme uitgawes mee-
bring. In die dunbevolkte noorde was Britse militére optrede nie nodig nie:
’n verstandige sendeling en ’n agent kon die situasie hanteer. In Xhosaland
en sy aangrensende streke, daarenteen, kon die toestand nie toegelaat word
om self te ontwikkel nie. Indien die swart Napoleon 100000 vluglelinge oor-
kant sy digbevolkte suidwesgrens op die Xhosa en hul bure sou afdryf, kon
die enorme druk op die Kaapse Oosgrenssone ’n katastrofe daarheen bring.
Die situasie moes sorgvuldig dopgehou word. Fyn beplanning moes geskied,
ook in oorleg met die Xhosahoofde en hul naburige kapteins.10

38. Drie bylaes by pas vermelde brief, op. cit., pp. 420-426. Vgl. ook R.C.C., XXIV, pp.
293-299, waar benewens ,,Mantatees” en ,,Goes” ook ,, Toro” vermeld word.

39. Vir Bathurst se goedkeuring van Somerset se eerste stappe kyk Bathurst se missive
aan Somerset, 20 Aug. 1825 in R.C.C., XXII, p. 499. Teen 3 Desember 1825 keur
Bathurst Somerset se latere stappe ook goed, met die voorbehoud: ,1 do not think
that it would be expedient to receive large bodies of them, as this could not fail to
have the effect of inviting other Savage Tribes to follow their example” (R.C.C.,
XXIV, p. 53).

40. Vir ’n algemene ontleding van die faktore in die Britse beleid teenoor die Kaapkolonie
in hierdie jare vgl. Muller, Britse Owerheid, pp. 31-59. Die besparingsveldtog wat
Bathurst Somerset aangesé het om aan die Kaap deur te voer, word op p. 34 vig.
geskets.

In Mei 1825 is ’n patrollie na Thcmbuland (destyds Tamboekieland ge-
noem) gestuur om meer oor ’n invallende horde vlugtelinge (daar bv. bekend
as ..Ficani”, ..Fecani” of ..Infacani”, wat Jeer” of ,kommando” beteken)42
uit te vind. Daar word verneem dat die Swart immigrante, wat baie ver uit
die noorde kom, sowat twee jaar tevore die eerste keer verskyn het. Nadat
hulle teruggeslaan was deur ’n Xhosa-koalisie, het hulle in hul verdere wes-
waartse beweging die Thembus (in navolging van die Hottentotte ..Tamboe-
kies” genoem) heeltemal oorrompel en uit hul ou tuiste oorkant die Kei
verdryf. Talle Thembus is gedood en hulle het min vee oor. Omdat die Them-
bus voel dat hulle glad nie meer bestand is teen die invallers se verrassings-
aanvalle nie, soek hulle elders 'n heenkome. Sommige van die Swart immigran-
te woon self reeds ver weswaarts onder die Xhosa digby Fort Willshire. Die
immigrante vertel dat hulle deur ’n stcrker stam anderkant hulle, wat hulle ge-
plunder het, verplig word om self te plunder om ’n bestaan te maak. Luitenant
W. H. Rogers rapporteer: ,, They never rear Cattle, nor sow Corn, but slaughter
and devour as long as what they have lasts and then proceed to plunder again.
Their wives and children accompany them as well as all that they possess;
. .,”4 ’n Thembuhoof wat deur hulle verdryf is, s& dat sy volgelinge dit nie
meer in hul volgepakte skuilplekke kan uithou nie, ,,and must either come
into the Colony or move to the Eastward and get among T ’Sambie and Hinza’s
Kaffers, for the plain between the Chumie and Keiskamma Mountains, and
the Country they now are in is so elevated and cold as well as destitute of
wood, that they cannot live upon it. Several of them have died there of late,
when returning from hunting about the Koonappe and Cat Rivers.” 43 Rogers
voeg by dat, indien die Thembus die swak landstreek verlaat, ..there will be
no people between the Inficani and the Chumie. The distance across the plain
will take them about 1| days to travel, and by coming this route they can
enter the Colony, without being opposed by, or their approach even known
to the Kaffers, as to opposing them | don’t think the Kaffers judging from the
anxiety | observed displayed by them respecting these people, . . . would
make any great attempt of the sort, but would rather fly into the Colony for
protection. They relate that the Ficani amongst them express it to be their
Countrymen’s determination to come and see the white men with whom they
wish to try their strength.” Die ..Kaffers” (die Xhosas) is ook baie onrustig
en verleen hul samewerking aan die Britte.44

Die bekende skrywer en digter Thomas Pringle rapporteer nog in Mei
verdere inligting oor die swart immigrante. Dat hulle direk of indirek ’n be-

41. History of Maliwane, p. 235. M. Wilson vertaal dit as ..marauders” (O.H.S.A., I,
P 249).

42. R.C.C., XXIl, pp. 427-429 (aanhaling uit luitenant Rogers aan majoor Forbes, bevel-
voerende offisier op die Oosgrens, 27 Mei 1825, p. 429).

43. Ib., p. 430.

44. 1b., pp. 430-431.

sonder ernstige bedreiging vir die Kolonie inhou, beklemtoon hy; want hulle
het twee inaande tevore die gekombineerde magte van die Thembu-opperhoof
en Hintza bloedig verslaan by die Hangklipberg, slegs sowat agt uur te perd van
Baviaansrivier, waar Pringle se groep Setlaars woon. Hoewel die Swart immi-
grante hoofsaaklik oorkant die Wit-Kei gevestig is, gaan hulle dikwels op
rooftogte uit en val Bantoekrale skielik in die dag en in die nag aan. Hulle
roof nie alleen vee en graan nie, ,,but massacre all who fall into their hands,
men, women and children, that they are armed with a hooked weapon fixed
on the end of a pole, and also with a Stabbing Weapon like a short assagay
or spear. That they attack with exceeding boldness and fury, rushing on to
close combat, through the showers of assagays which the Kaffer warriors
poured in upon them, and that they are so swift of foot and so formidable from
their numbers and ferocity, that the Kaffer Tribes now consider themselves
quite unequal to engage with them.” Die Thembu-hoofde T ’Quassa en Pawana
het gewaarsku ..that unless they speedily obtained Military aid from the Eng-
lish Government they must on the first advance of the Marauders cross the
Frontier line and fly into the Colony for their lives”.%

Uit allerhande gerugte kon nie duidelikheid oor die Swart immigrante se
identiteit verkry word nie. Pringle sluit sy brief af deur te sé ,that about
20 of this Tribe made a predatory incursion into the Colony six or eight months
ago, and were pursued and slain by a Commando from the Tarka”. Sy po-
sisie is heeltemal oop vir ’n aanval van anderkant die Winterberg. Hy vra
dus beskerming.46

Lord Charles Somerset laat dit in Junie oor aan majoor Forbes, bevelvoe-
rende offisier op die Oosgrens, om volgens sy diskresie die grensverdediging
te beplan. Die goewemeur meen ,that there appears a great want of exertion
and spirit amongst the Caffers (d.w.s. die Xhosas) under the Impression that
they will be defended by his Majesty’s Troops, it is of importance therefore
that they should be roused from their Apathy by being assured that their
safety must depend on their own exertions” .48Om verstaanbare redes is die
goewerneur duidelik nog baie huiwerig om in die stryd tussen die Swart immi-
grante en die stamme agter die Kaapse Oosgrens betrokke te raak. Hy besef
egter dat daar ’'n baie sterk Swart drang suidweswaarts is. Laat in 1824 het
trouens 'n kommando uit die Tarka reeds sowat 20 van die vreemde immigran-

45. Ib., T. Pringle aan kaptein Massey, 29 Mei 1825, pp. 431-432 (aanhaling op p. 432).

46. Ib., p. 433. Vgl. ook T. Pringle se Narrative of a Residence in South Africa, Kaap-
stad, 1966, p. 220 vlg. en kaart teenoor titelblad.

47. Ib., C. A. FitzRoy, Militére Sekretaris, aan majoor Forbes, 9 Junie 1825, p. 434.

48. VL. ib,, pp. 427-428.

49. N. J. van Warmelo, wat benewens mondelinge tradisie van die Bantoe ook Kaapse
argiefstukke geraadplceg het, skryf al die woelinge agter die Kaapse Oosgrenssone
tydens 1825-1828 toe aan die Ngwane onder Matiwane (History of Matiwane, p. 235
vlig.). M. Wilson gun Matiwane skynbaar geen rol in haar oorsig van die Kaapse
Oosgrens (hoofsaaklik gcbascer op gedrukte bronne en veldwerk) nie, en skryf die

te binnekant die Kolonie agtervolg en gedood. Die Swart voorhoede het dus
reeds oor die sentrale gedeelte van die Oosgrens begin rol. Binnekort moet
»Ficani”, Thembu, Xhosa en ander Swartes die Blanke grenssone verder bin-
nedring. Die vraag was nou: moes in Thembuland en Xhosaland wal gegooi
word, of moes gewag word totdat die Blanke Oosgrenssone self oorstroom
word?4

Tydelike verligting is gebring deur die onvoorspelbaarheid van die inval-
lers. wat ook soms terug of weg beweeg en na 'n tyd weer rowerbendes uitge-
stuur het. Baie wilde gerugte het die spanning op die grense periodiek ver-
hoog. Onder hierdie omstandighede het ons te doen met ’n gebrek aan betrou-
bare kontemporére skriftelike bronne en deel ons vandag nog in 'n mate die
verwarring wat destyds oor die identitcit en bewegings van hierdie swart immi-
grante geheers het.29 Wat wel vas staan, is dat hulle swart immigrante was uit
verre Zoeloeland en Natal met ’n doeltreffende wyse van oorlogvoering, en
wie ook al die aanvoerders en wat ook al die bewegings van die groot georga-
niseerde groepe was, sou hierdie nuwe elemente in die latere jare twintig in
verbrokkelde eenhede in die Kaapse Oosgrenssone bly insypel. Mettertyd sou
hulle getalle daar so toeneem dat die Britse grensbeleid hersien moes word.
Aan die positiewe kant kon hulle broodnodige arbeid voorsien: aan die nega-
tiewe kant kon hulle die onrusgevoel onder die grenshboere laat aangroei. Klein
gesinsgroepe en enkelinge kon ingeburger raak; maar groterige, gewapende,
swerwende bendes kon die grensboergemeenskap terroriseer.

Net na die helfte van 1827 verskyn vreemde invallers weer naby die land van
die Thembus, wat vreesbevange oor die Kei stroom, die distrik Somerset in,
om Blanke beskerming. Onder kaptein Pawana kom ongeveer 3000 Them-
bus met 10000 tot 12 000 beeste aan. 'n Ander groot gedeelte van hulle het
weer na die Xhosas gevlug. Landdros W. M. MacKay van Somerset, wat
met ’n verkenningsmag die invaders gaan opspoor het in Thembuland,
word byna vasgekeer deur ’'n oormag van sowat 7 000 man en ontsnap met
moeite. Hy verneem egter van ’n vlugteling dat die invaders bestaan uit twee
stamme, ,,Masotu” en ,Manguana”, onder twee groot kapteins, Maketa en
Mattuana. Nadat hulle teen baie stamme geveg het en net teen Shaka ver-
loor het, en toe ook hulle vee verloor het, soek hulle nou Thembu-vee. Wie ook

vroeére woeling minstens tot 1825 toe aan die Mfengu, wat sy as vlugtelinge tipeer
mecstal van die Hlubi-, Bhele- en Zizi-hoofskappe in Natal, wat reeds sedert onge-
veer 1822 in Xhosaland sou begin aankom het (O.H.S.A., I, p. 249). Wat die probleem
verder bemoeilik, is dat die Ngwane (wat oorspronklik tussen die Bo-Pongolo- en
Buffelsrivier gewoon het) en die Hlubi, Bhele en Zizi (wat oorspronklik langs die
bolope van die Tugela gevestig was) min of meer dieselfde tyd begin migreer het, met
mekaar gebots het, en ook vermeng geraak het. Terwyl die Ngwane en dele van die
Hlubi suidweswaarts oor die Hoéveld beweeg het, het die Bhele, Zizi en ander dele
van die Hlubi oos van die Drakensberge beweeg. Later was daar verdere vermenging.
Vgl. oa. Kaart 3op p. 77 van O.H.S.A,, |, en die kaart agter in A. T. Bryant, OiJcn
Times in Zululand.

al die eersgenoemde stam en kaptein is, die tweede is duidelik die Ngwane on-
der Matiwane, wat nou nog oorkant die Oranjerivier gevestig is.

Ook in die Blanke grenssone is groot onrus veroorsaak. Die veldkornette
van sekere wyke moes dringend aangesé word om sekere regeringsgrond tot
die beskikking van die Thembus te stel. Die landdros moes besluit of die
Thembus werklik rede gehad het om so te vlug (en dus hulp verdien) en of
hulle met eie gesamentlike kragte self die gevaar kon afgeweer het; in welke
geval hulle aangesé moes word om dadelik die Kolonie te verlaat en nie weer
so iets te ondemeem nie. Weens gebrek aan betroubare inligting was dit uiters
moeilik om vir eers die presiese feite vas te stel waarop oordele gevel kon
word. Soos die landdros self ondervind het, was verkenning gevaarlik.3 Oor
die ou basiese probleem het luitenant-goewerneur Bourke horn op 15 Oktober
1827 aan burggraaf Goderich soos volg uitgelaat: ,, The presence of so large
a body of the Tambookies (d.w.s. Thembus) with their cattle upon the fron-
tiers of Somerset, where the pasturage is hardly sufficient for the flocks of the
inhabitants, was exceedingly embarrassing. The Tambookies having always
been upon terms of friendly intercourse with the Colonists, it would have been
inhuman to have forced them back upon the spears of their enemies. It would
further have been very disadvantageous to the Colony to have allowed a power-
ful and warlike tribe to supplant on our immediate Frontier, a quiet, inoffensive,
friendly race.” Die Luitenant-goewerneur-in-rade het dus besluit dat die
..Tamboekies” in hul eie land herstel moes word, indien moontlik deur onder-
handeling met die invallers, of anders met die wapen.5L

Nadat die nodige bevele uitgereik was, het sulke verdere onrusbarende in-
ligting Bourke bereik oor die toestand van die Somerset-grens, dat hy horn-
self na Grahamstad gehaas het. Daar verneem die luitenant-goewerneur dat
die invallers, na die saai van verwoesting in Thembuland en in een Xhosa-
dorp digby ’n sendingstasie op die Chumie, terug is na hul vorige woonplek.
Patrollies kon hulle nie meer opspoor nie. Bourke doen nou sy bes om die
grens te pasifiseer. Hy spoor die Xhosakapteins aan om in die toekoms self
hul eie land te verdedig en oorreed Pawana met moeite om uit Somerset na
Thembuland terug te keer. Bourke wys Goderich daarop dat sy troepe veels
te min is om so ’n uitgestrekte grens te verdedig en dat hy verplig is om op
die kommandostelsel terug te val. Hy waarsku ..that the frequent recurrence of
such events is by no means improbable”. ,, The Interior of Africa.” besef hy,
»at no great distance from this Settlement, appears to be in a state of great
commotion, and for some years past various powerful tribes have been pres-
sing to the southward, driving the weaker ones before them, from whom many
fugitives, under different appellations, have obtained refuge in the Colony.”
Nog nooit tevore egter het van die stamme op hul onmiddellike grens die
Kolonie om beskerming binnegevlug nie. ..Their presence in considerable num-

50. R.C.C., XXXIV, pp 18-19 en 453-469.
51. Ib., pp. 18-19.

bers,” gaan hy voort, ..would be a serious evil to the inhabitants upon whose
farms they would first place themselves, and there are now very few vacant
spots of Government land capable of sustaining man or beast, to which they
might be removed.”® Hy glo dat dit nou die beste Britse beleid is om die
..Caffres” (Xhosas) te help om hulself in hul eie land te handhaaf. Sonder
om horn in interne Bantoetwiste in te meng, glo hy dat die maklikste en goed-
koopste metode is om met betreklik klein gewapende magte die Xhosas en
Thembus in hul land te ondersteun wanneer hulle werklik hulp nodig het.
’n Veroweraar, ,,Chaca”, het hulle reeds gedreig met ’n aanval deur sy gedissi-
plineerde, sterk krygsmagte. Die Luitenant-goewemeur weet dat die Imperiale
regering nie oorkant sy koloniale grense in Bantoewoelinge ingetrek wil raak
nie. Hy speel dus sy troefkaart: hy verlang Goderich se instruksies ,as to
what measures His Majesty’s Government would desire to adopt in the pro-
bable event of the Border Tribes being forced to take refuge en masse within
the Colony.” 33

Die gebied oorkant die Kaapse Oosgrens het skaars tot relatiewe rus ge-
kom toe die kwaaiste bedreiging in jare horn tref. Teen die helfte van 1828 het
die grootste veroweraar van die Difagane en een van sy mees vasberade en
sterkste slagoffers byna gelyktydig die Mpondo’s en die Thembus aangeval.
Shaka het self tot by die Mzimkhulurivier saamgegaan en van daar twee im-
pies verder gestuur. Die eerste moes kuslangs die Mpondo’s en hul westelike
bure aanval, en die tweede moes langs ’n binnelandse roete die Bhacas en
ander vlugtelinge uit Natal bedreig. Spesifieke instruksies is deur Shaka aan
sy bevelvoerders gegee dat hulle nie te naby aan die Kaapse Oosgrens moes
gaan nie. Matiwane het juis in dieselfde wintermaande weer sy Ngwane-hordes
na die Thembus gestuur om hul so suksesvolle beesrooftogte van die vorige
jaar te hervat. Agter die Kaapse Oosgrenssone het dit gegis en gekook. Ge-
rugte van verdere woelinge iswyd en syd versprei.

Na aanleiding van sy vorige ervaring en beleidsbepalinge het die koloniale
owerheid besluit om met ’n werklike sterk mag, bestaande uit vaste troepe,
burgerkommando’s en Bantoe-krygers, die vuur net daar dood te slaan. Die
eerste stap was egter om met Shaka te beraadslaag. Met hierdie doel het ma-
joor Dundas in Julie 1828 met 'n Klein geselskap na Mpondoland gegaan.
Shaka was reeds weg, en op sy pad terug help 'n Thembumag Dundas om ’n

52. 1b., pp. 20-22 (aanhaling op p. 20). Vgl. ook ib., XXXIII, pp. 454-455. Opmerklik is
die onkunde van die Britse owerhede oor Shaka. Minder as 'n jaar voor die dood van
die Swart Napoleon van Afrika, toe die Zoeloe-koning reeds die toppunt van sy mag
bereik het, skryf Bourke nog aan Goderich op 15 Okt. 1827, dat Shaka, wie se gebied
van Port Natal tot die 25ste oosbrecdtegraad (sic) strek, ..appears likely to become
a great Conqueror”. (Kyk R.R.C., XXXIV, p. 21). Op 14 Julie 1828 skryf majoor
Dundas nog vanaf die Basheerivier aan kolonel Somerset dat Shaka deur ’n sterker
volk uit sy eie land verdryf is en so verplig is om ’n swerwende lewe te lei. Hy het
'n blote plunderaar geword (kyk Van Warmelo, History of Matiwane, p. 238).

53. Ib-, pp. 19-21 (aanhaling op p. 21); ib., XXXIII, pp. 443-444.

groep Ngwane (wat hy vir Zoeloes aansien) teen die end van Julie te ver*
slaan. Later sluit hy hom by koloncl Somerset se hoofmag aan. wat aan die
Mthatharivier by Mbholompo die groot slag teen die Ngwane lewer, wcer in
die waan dat hy met die Zoeloes slaags is. Op 27 Augustus 1828, bygestaan
deur sowat 26 000 Xhosa-, Thembu- en Mpondo-krygers, verslaan hy sowat
20000 van Matiwane se horde, wat met vroue, kinders en tienduisende gebuite
beeste besig is om op te ruk. Die Ngwanekrygers veg vasberade, maar is glad
nie bestand teen gewere en kanonne nie. Matiwane se horde word verplette-
rend verslaan en begin verbrokkel.51 Sommige versplintcrde grocpies Ngwane
vind ’n toevlugsoord onder die Xhosa en Thembu. terwyl ander algaande die
Kaapse Oosgrenssone insypel. Saam met hulle kom heelwat Thembu en Xhosa
wat deur die toenemende onrus van die vorige jare so dikwels in beweging
gebring is. Aangesien baie van hierdie Bantoe soveel van die wondere van die
Blankes met eie 0é waargeneem het, is dit aanneemlik dat talle sou probeer
om self weswaarts te gaan om nader daarmee kennis te maak en daarin te deel.

Intussen het die gewone soort grensgerugte en alarms voortgeduur wat sy
gewone oes Swart vlugtelinge aan die Kaapse Oosgrenssone besorg het. Die
moord op Shaka in September 1828 het egter die dryfkrag uit die Zoeloe-
imperialisme gehaal. Ofskoon Dingane nog sy impies teen die Mpondo’s uitge-
stuur het, en so die suidweswaartse beweging van vlugtelinge aangehelp het,
het die verdwyning van die swart Napoleon groter rus in die landstreek agter
die Kaapse Oosgrens bevorder. Die swerwer Matiwane is terug op sy lang
pad na Zoeloeland, waar Dingane se beuels hom ingewag het en sy rustelose
bene op KwaMatiwane laat rus het.% Ander Bantoe-emigranteleiers het ook
uit die omgewing van die Kaapse noord- en noordoosgrense padgegee. Met
die verdwyning van die vemame hordeleiers gedurende die laat jare twintig
en heel vroeé jare dertig het tydelik ’n ietwat rustiger tydperk aangebreek.
Moselikatse was honderde myle na die noordweste, Sikonjela ver in die noor-
de, terwyl Moshesh se diplomasie krygsoperasies probeer beperk het. Nog tot
die begin van die Groot Trek kan daar ’n besondere beweeglikheid onder
die Nie-Blankes van Suid-Afrika waargeneem word. Van oorkant die kolo-
niale grense sou verdere Swart en Bruin immigrante verwag kon word. In-
derdaad het die Kaapse grensdistrikte bekend geword as ’n oord wat sekuri-
teit aan Nie-Blanke vlugtelinge gebied het.% Vuurwapens en perde sou daar
ook verkry kon word, wat later in Bantoegebiede groter veiligheid kon verskaf.
Al wat nog kortgekom het om die sluise vir Swart immigrante wyd oop te

54. Kaapse argiefstukke oor die gebeure van 1828 is deur Van Warmelo in sy History of
Matiwane, Hoofstuk 26, gepubliseer. Kyk verder die oorspronklike missives in C O.
48/124: no. 43, Bourke aan Huskisson, 26 Aug. 1828, met bylaes en C.O. 48/130:
no. 8, Cole aan Murray, 31 Jan. 1829, met bylaes (P.R.0.); O.H.S.A,, I, pp. 349-350
en 394; Cory, The Rise of South Africa, Il, p. 354 vig.

55. Van Warmelo, op. cit.

56. Sedert 1829 het Xhosa-aanvalle op Thembus 'n hele aantal van laasgenoemde bv. die
blanke Oosgrenssone laat invlug. Vgl bv. Cory, op. cit., Il, pp. 378-380 en noot 1

niaak, was aanmoediging van die kant van die Britse owerheid om in die
Kolonie te kom werk.

Met die aanname van Ordonnansie No. 49 van 14 Julie 1828 is die aan-
moediging gegee. Hierdie Ordonnansie was getiteld ,,for the Admission into
the Colony, under certain restrictions, of Persons belonging to the Tribes
beyond the Frontier thereof, and for regulating the manner of their Employ-
ment as free Labourers in the service of the Colonists.” Spesifiek word ver-
meld dat ,,any Kafirs, Gonaquas, Tambookies, Griquas, Bosjesmen, Bechuanas
(Tswanas), Mantatees, Namaquas, or other natives of the interior of Africa”
wat begerig is om diens by koloniste te aanvaar, nou deur die Britse owerheid
toegelaat mag word.5L Dit hef ook 'n reeks ordonnansies van 1797 tot 1820 op
wat dit tevore verbied het.®

Ofskoon ’n ietwat radikale ordonnansie, is dit tog deur voorafgaande ge-
beure in die vooruitsig gestel. Reeds twee jaar tevore het die Staatsekretaris
en lord Charles Somerset oorweeg om na die Kolonie uit te nooi ..certain
Mantatees and Goes to be employed under indenture in the service of the
Colonists”. Nadat die menings van vier landdroste van grensdistrikte ingewin
en oorweeg was, het die Luitenant-goewerneur-in-rade besluit ,,that it will be
desirable to procure such number of useful labourers from the Frontier Tribes
as the Colonists may be desirous of engaging and it may be safe and prudent
to admit; . . .” ’n Ordonnansie is opgetrek wat wesenlik verskil van Somerset
se voorstel, dit is aanvaar, en Bourke wag nou net op Imperiale goedkeuring.®

Met Ordonnansie No. 49 het ’'n reeks beskermcnde bepalings en voorsorg-
maatreéls in werking gekom. Daar is bepaal dat Nie-Blanke immigrante
(d.w.s. Hottentotte, Boesmans, sowel as Bantoe) van oorkant die koloniale
grense tot bepaalde distrikte as veewagters, arbeiders op landerye, huisbedien-
des of in ander hoedanighede deur die Goewemeur toegelaat mag word. Dade-
lik na toelating in die Kolonie moet elkeen deur ’n vrederegter of veldkornet
van die betrokke distrik van ’n skriftelike pas voorsien word. Op die pas moet
aangeteken wees die naam, geslag, ouderdom, stam, lengte, kleur, gelaats-
trekke en onderskeidingsmerke van elke immigrant, en dit moet in ’n bepaal-
de verslagboek genoteer word. Twee keer per jaar moet die vrederegters van
die verskillende distrikte aan die Kaapse Regeringsekretaris 'n lys verskaf
van passe die vorige halfjaar uitgereik. Niemand mag so ’n immigrant sy pas

57.Ord. No. 49 van 1828 is in The Cape of Good Hope Government Gazette van 18
Julie 1828 gepubliseer. 'n Teks met aanduiding van latere wysigings verskyn in Statute
Law of the Cape of Good Hope, comprising the Placaats, Proclamations and Ordi-
nances .... Kaapstad, 1862. pp. 128-136.

58. Te wete die Proklamasie van 27 Junie 1797, gedeeltes van die Proklamasie van 14 Mci
1812, die Proklamasie van 8 Augustus 1817, en dié van 28 Januaric 1820.

59. R.C.C., XXXIl, pp. 53-54 (aanhalings op p. 53), Bourke aan Bathurst, 30 Junie 1827.
Vir die verrigtinge in die Raad aan die Kaap en die oonveegde stukke vgl. ib.. XXXI1V,
pp. 340, 367-374, 394-406 en 424-434,

ontneem nie, of dit aan ’n ander laat oordra nie, of hom met gewcld in
sy dicns aanhou nie. Geen immigrant mag sonder ’n pas in diens geneem
word nie; en vir tydperke langer as 'n maand moet ’n skriftelike kontrak
voor 'n beampte aangegaan word. Terwyl elke party 'n kopie van die kon-
trak ontvang, moet 'n derde kopie by die betrokke beampte in ’'n spesiale
boek aangeteken word. Die regte van immigrantekinders waarvan die ouers
nog lewe, word beskerm; en spesiale voorsiening word gemaak vir die inboek
van weeskinders, of verlate klein kinders (jongetjies tot 18 jaar en meisies
tot 16) voor ’n beampte. Rondgaande regters sal die betrokke registers in-
spekteer.

Immigrante wat sonder die voorgeskrewe dokumente ronddwaal, of met
passe, maar sonder ’n eerlike middel van bestaan, moet gearresteer en na die
naaste magistraat gebring word, wat hulle na hul diensgewers sal terugstuur,
of onder kontrak plaas, of oorkant die koloniale grense deporteer. Diegene
wat gedeporteer is en dan terugkeer en weer rond dwaal, kan een jaar tronk-
straf kry. Enige Nie-Blanke immigrant wat van ’n pas voorsien is, mag hom,
met verlof van die inwonende sendeling, op enige sendingstasie binne die Ko-
lonie vestig. ’'n Swaar straf van sewe jaar deportasie uit die Kolonie word in-
gestel vir persone wat Nie-Blanke immigrante as slawe behandel.

Wat was die motivering van die radikale Ordonnansie No. 49 van 1828?
Daar was verskeie oorwegings. Die eerste was van praktiese aard. Die Britse
owerheid het geglo dat dit nie meer moontlik was om die duisende Swart immi-
grante wat as gevolg van die Difagane en verhoogde bevolkingsdruk in Kaffer-
land die grensdistrikte wou inkom, daaruit te hou nie. Verder het die ower-
heid gemeen dat, weens die groot gebrek aan swart arbciders in die Kolonie, dit
nie meer wenslik was om die Swart immigrante daar uit te weer nie. Dan
was daar die filantropiese oorweging dat van regeringsweé toegesien moet
word dat die nuwe Swart immigrante, wat in elk geval gaan instroom, so
mensliewend moontlik behandel word. Regulasies moes dus in Ordonnansie
No. 49 opgeneem word om te verseker dat die dienshere hulle nie mishan-
del nie en dat hul regte as arbeiders behoorlik deur die administratiewe
masjinerie van die grensdistrikte beskerm word. In ooreenstemming met die
welbekende Ordonnansie No. 50, wat slegs drie dae later ook onder die lui-
tenant-goewerneurskap van die filantropiesgesinde Bourke gepasseer is, is die
filantropiese motief voorop: ook bewegingsvryheid word aan Nie-Blankes ver-
leen, buite en binne die Kolonie.® Uit die bepalings van Ordonnansie No. 49

60. Die teks van Ordonnansie No. 50 van 1828 is in The Cape of Good Hope Govern-
ment Gazette van 25 Julie 1828 gepubliseer, terwyl ’n verkorte teks deur G. W. Eybers
in Select Constitutional Documents illustrating South African History 1795-1910 af-
gedruk is op pp. 26-28. Vir Bourke se filantropiese beleid kyk Hazel King: ..The
humanitarian leanings of Governor Bourke,” in Historical Studies Australia and New
Zealand, X, 37, Nov. 1961, pp. 19-27. Die Bourke Papers berus in die Rhodes House-
Biblioteek te Oxford en mikrofilms daarvan in die Kaapse Staatsargief.

blyk dat, hoewel die belange van die dienshere op verskeie maniere beskerm
word, dit by uitstek die belange van die diensnemers is wat hier sorgvuldig
omlyn word. Gedurende die volgende dekade sou dit nie alleen nodig word
om deur nuwe regulasies die belange van die dienshere beter te beskerm nie,
maar sou ook administratief opgetree moes word om dienshere se belange in
die praktyk meer te beskerm. Saam met die filantropiese oorweging is daar
gekombineer ’n grensbeveiligingsmotief. Die Britse owerheid het geargu-
menteer dat, wanneer Nie-Blankes meer in kontak kom met die Kolonie, hul be-
skawingspeil sou styg. Dan sou hulle nie net meer Britse handelsware aan-
koop nie, maar daartoe meehelp om die grenssone te pasifiseer. So kon ook
heelwat geld gespaar word.6l

Die uitwerking van hierdie radikale beleid was om die Kaapse grenssone
aanmerklik te verbreed. Tevore is gepoog om ’n absolute grenslyn, of desnoods
’n smal grensstreek, op te werp as skeiding tussen Swart en Blank. Nou sou
Fingo’s so ver weswaarts as die Tsitsikamma, in die distrik George, agter die
ou grenssone gevestig word, terwyl sendelinge, handelaars, amptenare, en seifs
boere, hulle diep in Kafferland sou ophou.® In die dekade voor die Groot
Trek vind daar dus ’n steeds groter saamwoon van verskillende rassegroepe
plaas.

Wat was die praktiese uitwerking van Ordonnansie No. 49? Hetsy as oor-
saak, hetsy as gevolg, van die Ordonnansie, het Swart en Bruin immigrante in
steeds groter getalle die koloniale grensdistrikte ingestroom. Soos hierbo aan-
getoon, het die praktyk in die administrasie van die Ordonnansie soms heel-
wat van sy teorie verskil. Sterk besparingsoorwegings en Kaapse geldelike te-
korte het dit vir die Britse owerheid onmoontlik gemaak om dit doeltreffend
gedurende die dekade voor die Groot Trek te administreer.

Die filantropies gesinde luitenant-goewemeur Bourke het kort na die aan-
name van Ordonnansie No. 49 die Kaapse bewind aan sir Lowry Cole oor-
gedra. Die nuwe Goewerneur het op 25 Augustus 1829 die Ordonnansie, in
soverre dit die Xhosas raak, opgeskort. Voortaan sou sendelinge nie meer die
reg hé om passe aan die Xhosas uit te reik nie, want dit sou die instroming
van te veel Xhosas in die Oosgrensdistrikte meebring.683 In die praktyk het dit

61. Vgl. Muller, Britse Owerheid.

62. Vgl. die Rex Papers, Léer 6, briewe van George Rex, Sr. aan sy seun F. Rex, 18 Sept.
1835 (S.AB.).

63. Die betrokke Proklamasie deur Cole, gedateer 25 Augustus 1829, is in die C. of G.H.
Govt. Gazette van 28 Augustus 1829 gepubliseer. Uit die korrespondensie blyk dat
daar ’n vrees ontstaan het in Albanie en Somerset dat Xhosas onder dekmantel van die
Ordonnansie die Kolonie instroom om 'n aanval daarop te maak. Gevolglik het die
Goewerneur die suggestie van die Siviele Kommissaris van Albanie en Somerset op
19 Augustus 1829 (Ay. 9/6: Albany Lett. Book, 1828-1832, brief aan Kaapse Regering-
sekr., pp. 266-267) aanvaar en aan die staatsekretaris voorgestel dat daaraan gehoor
gegee word (G.H. 23/9: no. 39, Cole aan Murray, 2 Sept. 1829, pp. 125-126, waar-
van die oorspronklike in C.O. 48/131, P.R.O., berus). Hoewel kort daarop gerap-

min verskil gemaak: passe is nog deur sendelinge aan Xhosas uitgereik; en
al die ander Nie-Blanke immigrante het steeds die Oosgrensdistrikte ingekom.
Met die swak plaaslike administratiewe masjinerie kon die sluise wat in 1828
heelwat verder oopgedraai is, nie weer toegedraai word nie. Volgens plaas-
like dokumcnte het die toepassing daarvan nooit opgehou nie. In sommige
distrikte is die voorgeskrewe dokumente van 1828 tot die aanvang van die
Groot Trek gehou; in ander distrikte word gekla dat die dokumente nie vol-
gens die voorskrif van die Ordonnansie ingevul is nie. Allerhande onreélma-
tighede het voorgekom.4 Nie-Blankes sonder passe het onwetend en wetend
die afgeleé en ongemerkte grense ingestroom. Waarskynlik het daar heelwat
meer Nie-Blanke immigrante sonder passe en sonder registrasie die Kolonie in-
gekom as met die voorgeskrewe dokumente. Teen die begin van 1837 was
daar baie duisende meer sulke Nie-Blankes in die grensdistrikte gevestig, of
daar aan die rondswerf, as wat daar Blankes was wat as Voortrekkers die
Koionie verlaat het. Juis omdat die grensadministrasie in die vroeé jare dertig
in sommige opsigte feitlik in duie gestort het, beskik ons nie oor akkurate
verslae om die tempo en volume van die Swart en Bruin immigrasie presies
te bepaal nie.6

Uit die beskikbare plaaslike dokumente is dit egter duidelik dat die grens-
distrikte oorstroom is deur groot en klein groepe Nie-Blanke uitlanders; en
hulle het gekom uit die ooste, die noordooste, die noorde en noordweste. Dit
was 'n voortsetting van die stroom van voor 1828; net die sluise is wyer
oopgedraai. Soms het sendelinge oorkant die grense immigrante gestuur, soms
het Blanke werkgewers in die Kolonie geskikte immigrante aangevra. Die Ban-
toe was sterk in die meerderheid. Uit die ooste en noordooste het Xhosas,
Fingo’s (saamgestel uit verskillende stamme) en Thembus gekom; uit die noor-
de Ngwane, Hlubi, Rolong, Basoeto, Tswanas en andere; uit die noordweste

porteer is dat dié gerugte oordrewe was, is die formele, gedeeltelike opheffing van
die Ordonnansie tog nog gebandhaaf (ib., ongenommer. Cole aan Hay, 25 Nov. 1829,
pp. 131-132 en ib.. no. 1, Cole aan Murray, 2 Jan. 1830, pp. 135-143. Die oorspronk-
like berus in C.O. 48/ 135, in die P.R.O.).

Sommige historici het nie besef dat die Proklamasie van 25 Augustus 1829 nie die
hele Ordonnansie No. 49 van 1828 opgehef het nie. Vgl. o.a. C.H.B.E., VIII, p. 311;
Theal, History of S.A. since 1795, Il, p. 11; Cory, The Rise of S.A., 1I, p. 361; asook
MacMillan, B.B.B., 1963-ed., pp. 87-88.

64. Vgl. o.a. C.O. 2742: no. 52, met kopie van registers, Albanie en Somerset, 1833;
Ay. 9/6: no. 210, Siviele Kommissaris van Albanie en Somerset aan Kaapse Rege-
ringsekretaris, 21 Aug. 1829, pp. 267-268; en ib., ib. aan ib., 5 Okt. 1832, p. 537.

65. Kyk 0.a. Somerset-Oos 10/59: ongenommer, assistent- siviele kommissaris J. F. Zier-
vogel se verslag oor 'n memorie deur inwoners van die subdistrik Cradock aangaandc
die arrestasie van en beskerming teen Nie-Blankes sonder vaste verblyfplek of werk,
gedateer Cradock, 17 Mei 1834 (bladsye ongenommer); C.O. 2749: no. 60, siviele
kommissaris D. Campbell vir Albanie en Somerset aan Waam. Regeringsekretaris,
9 Mei 1834 en bylae; Somerset-Oos 8/99: ongenommer, veldkomet S. J. van Wyk aan
resident-magistraat, gedateer Tarka, 6 Jan. 1829.

Betsjoeanas, Rolong, Kwena en elemente uit ander stamme. Ook Hottentot-,
Griekwa-, Koranna- en Boesman-elemente het uit die noorde en noordweste
aangekom en so Swart met Bruin afgewissel. Baie Swart en Bruin elemente is
onder relatiewe groot druk van agter die koloniale grense ingeforseer en die
swak grensmasjinerie wat Ordonnansie No. 49 moes administreer, was hope-
loos ontoereikend. Beheer het in so 'n mate verlore gegaan dat dit eintlik
nooit weer heeltemal herwin is nie. Daar is praktyke ingestel wat as preseden-
te beskou is en wat nooit weer sou verdwyn nie. Met die groot gewapende Ban-
toegroepe wat in dié jare die uitgestrekte grensdistrikte ingestroom het, het
die Britse grensadministrasie nie raad geweet nie: inderdaad het die wet nie
daarmee rekening gehou nie, want die grootskaalse instroming was inherent
n militére vraagstuk. 'n Paar beamptes en ’n handvol polisie, met gewone
tronkc en howe, kon dit nie hanteer nie. In die breér wordende grenssonc is
onrus so grootliks verhoog. Blanke dienshere, en veral boere, het die groten-
deels onbeheerste vloed van Swart en Bruin immigrante dus dikwels geen werk-
like bate nie. maar dikwels 'n belemmering vir hul bedrywighede gevind. Nie-
teenstaande daar gepoog is deur opskorting van Ordonnansie No. 49, en ook
deur ander periodieke maatreéls, om onrus in die grensdistrikte te verminder,
kon met die ooptrek van die sluise in 1828 tot die begin van die Groot Trek,
nie weer behoorlik beheer herwin word nie. Die feit dat dit aan ’n regering,
wie se optrede deur finansiéle en filantropiese oorwegings aan bande gelé is,
opgedra is om die enorme bevolkingsdruk deur die Difagane veroorsaak teen
te hou - nadat Ordonnansie No. 49 een keer in werking gestel was - het die
beste pogings tot mislukking gedoem.(6

Op 17 Julie 1828, die dag voordat Ordonnansie No. 49 bekend gemaak is,
het luitenant-goewerneur Bourke ook Ordonnansie No. 50 onderteken. Vol-
gens laasgenoemde Ordonnansie sou Hottentotte en ander vry Gekleurdes nie
langer passe in die Kaapkolonie hoef te dra nie. Dit het beteken dat Blankes
nie meer die reg sou hé om te eis dat hierdie Nie-Blankes passe op aan-
vraag sou hoef te vertoon nie. Gevolglik sou dit bykans onmoontlik word
om Ordonnansie No. 49 in die grensdistrikte effektief in hierdie opsig toe te
pas. Die kern van immigrantebeheer was die uitreik en dra van skriftelike
passe waarop allerhande besonderhede aangeteken is; en by indienstrede vir
langer as 'n maand, die uitreiking van skriftelike, amptelike kontrakte. Wan-
neer immigrante binne die Kolonie ronddwaal sonder die voorgeskrewe do-
kumente of sonder ’'n eerlike middel van bestaan, moes hulle, kragtens Or-
donnansie No. 49, gcarresteer en na die naaste magistraat gebring word vir
herindiensneming of deportasie oorkant die koloniale grense. Sonder inspek-6

66. ’n Ontleding van die koloniale pas- en kontrakdokumente bchoort dit moontlik te
maak om vcrdere stamelementc te onderskei. Vgl. o.a. talle registers in C.O. 2742 en
C.O. 2749.

Die Britse owerheid is reeds voor die Groot Trek tussen botsende beleidsfaktore
vasgeknel. Kyk Muller, Britse Owerheid, pp. 31-59.

sie van hul dokumente, sou nie bepaal kon word of Nie-Blankes immigrante is
nie, en indien wel, wat hul status is nie.67

Kort na die aanname van Ordonnansie No. 49 het dienshere in die distrik
Albanie formed aansoek gedoen om die toesegging aan hulle van immigrante-
arbeiders van oorkant die koloniale noordgrens. Deur die administratiewe ma-
sjinerie van Albanie is daar 16 ..Betsjoeanas” (Tswanas) van die Wesleyaanse
sendelinge Hodgson en Archbell aangevra. Ook is drie ,Caffres” van die
sendeling W. Thomson aan die Chumie versoek. Die vergoeding aangebied
het gewissel van 24 tot 120 riksdaalders (£1-16s tot £9) per jaar, met 'n ge-
middelde van sowat 35 riksdaalders (£2—2—6d); en hulle word benodig me-
rendeels vir buitewerk.@8 Dit is duidelik dat sendelinge oorkant die grense ’'n
vername rol toegesé word in die keuring en toelating van die immigrante.
Teen November 1828 vind assistent- siviele kommissaris J. F. Ziervogel dit
nodig om die Ordonnansie so te vertolk dat die aanbeveling van sendelinge
nie nodig is nie: Nie-Blanke vreemdelinge kan self kom om kontrakte van in-
diensneming in die Kolonie aan te gaan.®

Die inkom van groot groepe Nie-Blankes in die grensdistrikte het spoedig
'n probleem opgelewer. Wesentlik was dit teenstrydig met Ordonnansie No.
49. Omdat hulle gewoonlik gewapen was, bevrees was vir hul lewe en vashe-
rade om hulself en hul laaste besittings te beskerm, en daarby moeilik om mee
te kommunikeer, kon dokumente nie gewoonweg van hulle opgeéis word nie.
Nog in die tweede helfte van 1828 is prokureur-generaal A. Oliphant gevra
om i.v.m. die ..apprehension of marauders” ’n regsvoorskrif te gee. Oliphant
meen dat die ,,Gerk of the Peace”, nadat ’n voorlopige ondersoek ingestel
is, horn tot die resident-magistraat moet wend om ’n lasbrief om die swer-
werbende te arresteer. Die siviele kommissaris moet in kennis gestel word
van die gevaar aan so ’n operasie verbonde en die grootte van die gewapende
mag wat vereis word. Dan moet die siviele kommissaris aan die veldkornet
instruksies gee waar hy die nodige hulp moet verleen sodat amptenare die
lasbrief kan bestel. Oor hoe die lasbrief uiteindelik op die bende bestel moet
word, sé Oliphant, kan hy horn nie uitspreek nie. Sy advies is bloot dat wa-
pens nie gebruik moet word nie, tensy alle ander metodes misluk het. Aan-
gesien die prokureur-generaal verder meen dat daar gewoonlik met slegs klein
groepies rondlopers te kampe is, dek sy advies slegs sulke gevalle. Geen hel-
dere prosedure word neergelé nie. Sy engere regsbenadering skyn, by gebrek
aan regsniasjinerie in die uitgestrekte grensdistrikte, in heelwat opsigte on-
prakties te wees. 0

67. Kyk Eybers, Select Const. Docs., pp. 26-28, vir 'n verkorte weergawe van die bepa-
lings van Ordonnansie No. 50; en ook in Franken. PR.. pp. 346-347.

68. C O. 2705: no. 204, De Villiers, ,,Clerk of the Peace” Albanie, aan Waarn. Regering-
sekr. Bell, Grahamstad, 6 Sept. 1828.

69. C.O. 2705: Ziervogel aan ,,Clerk of the Peace” Van N. Onkruydt, Eldon, 22 Nov.
1828, pp. 98-99 en ib. aan ,,Clerk of the Peace”, Uitenhage, 10 Okt. 1828, p. 178.

Teen 15 Desember 1828 word Oliphant deur die Goewemeur aangesé ,.to
propose a scheme to prevent the numerous depredations which are daily com-
mitted in certain Districts by wandering Hottentots, Bastards and other per-
sons of Colour upon the property of persons living in remote situations”.
Oliphant se voorstel is om 'n kommando op te roep, met sekere voorsorg-
maatreéls sodat misbruike uitgeskakel kan word. Geen ..onnodige geweld”
moet gepleeg word nie en geen vuurwapens moet gebruik word tensy vuur-
wapens eers teen die kommando gebruik is nie. Die kern van sy plan is om
so ’'n oormag teen die rondloperbendes uit te stuur dat hulle vreedsaam gearres-
teer kan word, om voor die betrokke plaaslike beampte gedaag te word; en in
die geval van uitlanders volgens Ordonnansie No. 49 se bepalings gehanteer
te word.”

In Augustus 1829 skets die grenskommandant, luitenant-kolonel H. Somer-
set, die toestand van toenemende onrus in die suidelike grensdistrikte as ge-
volg van die toepassing van Ordonnansie No. 49. ,1 cannot but consider that
the number of Persons who continue to receive permission to enter the Colony
with passes from the Missionaries” - so skryf hy - ,are but adding fuel to
the Flames that is shortly to consume us, and | lament that | do not feel
myself authorised to desire the missionaries to discontinue giving such passes
for the present.

..Sometimes these people congregate in parties of Fifty and infest the Coun-
try. | fell in with a Party of eleven yesterday, with passes of upwards of a
Month’s date, who were wandering about the Koonap, never having offered
themselves for Service.

»1he whole of the Country between the Kat and Fish Rivers is full of
Kaffres, my Patroles are out in every direction, but | did not pass a Farm
where depredations were not complained of, and | found the whole coun-
try in the greatest state of alarm.” ®

’n Week later - op 25 Augustus 1829 - het Cole dan ook besluit om Ordon-
nansie No. 49 op te hef. Daar het net te vecl swart immigrante onder hierdie
Ordonnansie, veral met passe deur sendelinge uitgereik, oor die koloniale gren-
se gekom. Die landlopery en veediefstalle waaroor Somerset gekla het, het
onmoontlike afmetings aangeneem. In die regeringskoerant van 28 Augustus
1829, waarin die opheffing bekend gemaak is, word aangekondig dat alle swart
rondlopers wat sonder werk is, ontwapen en gearresteer moet word.73 'n Paar
dae later rapporteer Cole aan die Staatsekretaris oor die gevaarlike toestand

70. A.G. 2156: Prokureur-generaal aan Waam. Regeringsekr., 25 Sept. 1828 en 20 Junie
1828, pp. 173-174 en 116-117. Vgl. ook ib., ib. aan vrederegter Clanwilliam, 6 Junie
1828, pp. 98-99 en ib. aan ,,Clerk of the Peace” Uitenhage, 10 Okt. 1828, p. 178.

71. 1b., Prokureur-generaal aan Waarn. Regeringsekr., pp. 193-194.

72. L.G. 4: Somerset aan Siv. Kom. Campbell van Albanie en Somerset, 18 Aug. 1829,
pp. 16-17.

73. Franken, P.R., pp. 347-348 en noot 5.



op die Oosgrens, sy verdedigingsbeleid en sy suspendering van die Ordonnan-
sie.”*

’n Bietjie meer as ’n jaar later berig siviele kommissaris Van Ryneveld van
Graaff-Reinet aan kommissaris-generaal Stockenstrom van die Oostelike dis-
triktc oor die moeilike bestaan van die grenshoere in dié noordelike distrik
weens baie jare van ongeewenaarde droogte en sprinkane. Dan voeg hy by:
»you are not ignorant of the heavy Tax they are continually subject to from
the calls upon their humanity by many of the People belonging to the nume-
rous Tribes beyond the Boundary who came into the Colony begging for
Food, and having myself very often been an Eye witness that such application
to the Colonists have never been made in vain .. Hy kan dus die waar-
heid bevestig van dié bewerings in ’n petisie deur veldkomet P. van der Walt
van Onder-Zeekoerivier. 73

Of daar teen hierdie tyd daadwerklike pogings was om Ordonnansie No.
49 toe te pas, het byna glad nie meer saak gemaak nie. In die vroeé jare der-
tig het Griekwa- en Basterruiters met vuurwapens op die noordwes- en noord-
grens die verbrokkelde Bantoestamelemente aangeval. Mans, vroue en Kkin-
ders is gedood en alle vee is gebuit. Dit het meermale met die Betsjoeanas
gebeur, en dan het hulle gewoonlik of die Kolonie ingevlug as hulpbehoe-
wendes of op hulle beurt ander stamme, soos die Thembu, aangeval om weer
vee te bekom. Wanneer hulle misluk, moes hulle tog die Kolonie invlug, en
wanneer hulle slaag, kon sommige Thembu weer as hulpbehoewendes in die
Kolonie verwag word.® Alle pogings om vuurwapens en ammunisie van die
gekleurde kommando's te weerhou, het misluk; dieselfde geld vir pogings om
hulle roofekspedisies te keer. In daardie dorre geweste was die Britse owerheid
nie bereid om met troepe die orde te handhaaf nie. Gevolglik moes daar met
lede oe toegesien word hoe dié noordelike grensdistrikte veral deur vlugteling-
..Betsjoeanas” oorstroom word, wat om humanitére redes nie na hul dood
teruggestuur kon word nie. Geen wonder dan dat die plaaslike owerhede, om
presies dieselfde redes wat tot die aanvaarding van Ordonnansie No. 49 ge-
lei het, voortgegaan het om die Swart en Bruin uitlanders volgens die be-
palings van die Ordonnansie te hanteer nie. Daar was ook oorlogvoering
tussen die Griekwas en Korannas, wat weer gesamentlik die Boesmans aange-
val het. Onder die Bruin immigrante in die noordelike grensdistrikte kry ons
dan ook ’n redelike persentasie vliugteling-Korannas en -Boesmans.7/

74. C.0O. 48/131: no. 39, missive gedatecr 2 Sept. 1829 (P.R.O.).

75. L.G. 3: brief gedateer 4 Nov. 1830, pp. 138-139 (aanhaling). As bylae hierby gaan
die petisie van P. van der Walt en andere ,,Aan den Land vaders” (Cole, Stockenstrom
en Van Ryneveld), van 7 Okt. 1830, pp. 140-147.

76. L.G. 3: Waam. Siviele Kommissaris aan Kommissaris-generaal, Graaff-Reinet, 19
Julie 1831, met bylaes, pp. 165-171; ibid., Van Ryneveld aan Kommissaris-generaal,
Graaff-Reinet, 13 Maart 1832, pp. 223-228; C.O. 2742: veldkomdt. Van Wyk aan
siviele kommissaris Campbell (vertaling), Tarka, 27 Junie 1833, bylae in Campbell
aan Waarn. Regeringsekr., Grahamstad, 12 Julie 1833.

Teen 1833 kry ons talle getuies uit verskillende oorde oor die verloop van
sake wat Swart en Bruin immigrante in oorweldigende getalle die grensdistrik-
te laat instroom het.

Oor die noordgrens getuig die Franse sendeling eerw. J. P. Pellissier: ,,The
civil state of the Country beyond the Colonial boundary is deplorable. The
Corannas, the Griquas, the Bastards live entirely by pillage and rapine. They
were never so barefaced in their enormities as now. In former years they were
satisfied to bear arms against and to attack the Bechuanas and bordering
Tribes of Caffres, but this year they plunder all strangers and all neighbours.”
In 1832 het die Korannas van die Rietrivier Moshesh aangeval, baie Basoe-
to's gedood en groot getalle vee geneem; en in 'n aanval op Platberg ’n groot
aantal vee van ..Betsjoeanas” gebuit.B

Siviele kommissaris D. Campbell van Albanie lig die Goewemeur in Julie
1833 in ,that for some months back the tribes beyond the boundary of the
Colony, from the Winterberg to the Orange River, have been in continued con-
flict with each other, and that numbers of them have, in consequence thereof,
taken refuge within our territory.” Hy is nie seker wat die woelinge veroor-
saak het nie, maar meen ,,it is probable that they originate in the great num-
ber of Bechuana tribes whom Dingan and other powerful Chiefs have driven
from the interior towards the Colony where they are attacked by Coranas and
Bastards who are provided with arms and ammunition and consequently easi-
ly subdue and slaughter them”. Dan kom Campbell by sy probleem: ,So
great . . . has been the influx of these people (chiefly Bechuanas) into our
territory that | feel myself under the necessity of requesting instructions for
my guidance on this head.

..These people have usually cattle in their possession, and they decline en-
tering the service of the farmers, who are well disposed to employ them. On
the other hand they exhibit the utmost repugnance to repass our limits alleging
that if they do so, they are certain of being put to death by their enemies,
with whom they cannot contend for the reasons above stated.”

Ten slotte rapporteer hy ..the great inconvenience that arises to the Colo-
nists from the number of Caffres, known by the name of Gonah’s who have
dispersed themselves over the Settlement at the head of the Kat River and
the adjoining Country”, 'n Aantal van hulle was tevore by die Chumie-insti-
tuut gevestig, maar hoe hulle die Kolonie binnegekom het, weet hy nie. Hulle
trek net soos die Kaffers aan en kan nie van laasgenoemde onderskei word
wanneer hulle rondbeweeg nie, ..which gives facilities to other Caffres to en-
ter and commit depredations”.®

Vier dae tevore het J. O’Reilly uit Cradock aan Campbell geskryf: 1

77.Vgl. o.a. L.G. 2: Van Ryneveld aan Bell, 18 Sept. 1828, pp. 123-150; L.G. 3: Van
Ryneveld aan Stockenstiom, 7 April 1830, p. 102.

78. Ay. 8/84: ongedatccrdc stuk, gebind by dokumente van 1833.

79. C.O. 2742: no. 110, aan Waam. Regeringsekr., Grahamstad, 12 Julie 1833.

fear unless something is done that we shall have them within the boundary
for the flocks of Mantatecs xc xc now in this part of the District is incre-
dible. They are obliged to seek shelter and are going about with their flocks
in all directions, return they will not as numbers of them have been murdered
lately by the Corannas and other tribes beyond the limits. The Law on this
point, I mean apprehending them when found in the Colony without passes
(particularly as they go in such numbers), cannot with humanity be acted
upon .. .Whats to be done? . .. Field Cornet Van Heerden has just brought
me a troop of half Caffres who state that they were forced to come into the
Colony from the ravages and murders committed on them. They are now near
this with about 200 head of cattle and as to apprehending and keeping such
a troop in Gaol at the expense of Government - its out of the question, parti-
cularly with my police, two Constables.

»1 hope you will consider the matter for unless something is done soon we
shall have the District swarmed (sic) with the poor creatures.” 8

Wat kon die Britse owerheid met so 'n probleem in die grensdistrikte uit-
rig? Nie veel nie.

In 1834, toe die katastrofe van die Sesde Oosgrensoorlog die Oosgrenssone
getref het, is die onrus daar grootliks deur Swart en Bruin immigrante vererger.
Noudat alle kragte daarop toegespits is om die Xhosas uit die Kolonie te
weer, kon sulke immigrante nog makliker inkom en hulle stewiger as tevore
daar vestig. Op 14 Oktober 1835 het die Goewerneur inderdaad beveel dat alle
Fingo’s, ..Betsjoeanas” en ander vreemdelinge uit die binneland - waarvan
baie op verskillendc plase gevestig was, terwyl ander rondgeswerf het sonder
n vaste woonplek of eerlike bestaansmetode - oorkant die koloniale grense
verwyder word. Nieteenstaande die instruksie, volgens Campbell, destyds uit-
gevoer is, het die inboorlingstamme weer die inwoners van Albanie en Somer-
set lastig geval. Siviele kommissaris Campbell van Albanie deel mee aan
kaptein A. B. Armstrong, vrederegter te Fort Beaufort, op 16 April 1836 dat
baie immigrante ,are wandering about the immediate Frontier line, without
any fixed place of Residence, committing acts of depredations, or compelling
the inhabitants to comply with their demands for food”. Campbell versoek
Armstrong om hulle oor die grense te stuur soos deur die Goewerneur beveel
is.8l. Op dieselfde datum skryf hy ook aan H. Hudson dat berig word dat
baie Swart immigrante in die distrik Somerset, veral noord en suid van die
Winterberg, rondswerf en die inwoners plunder en afpers. Aangesien daar ge-
rapporteer word dat baie van hulle passe het, stel hy voor dat alle passe
geregistreer word ooreenkomstig Ordonnansie No. 49 sodat hulle getalle akku-
raat bepaal kan word.® Baie van die onrus waarvan in Hoofstukke V en VI ge-

80.1bid., 8 Julie 1833, bylae in no. 110, Campbell aan Waam. Regcringsekr., 12 Julie
1833. Onder ,,half Caffres" word bedoel ,,Gonah’s”, of half-Kaffcrs cn half-Hotten-
totte. Vgl. ook Ay. 9/7: pp. 58-59.

81. Ay. 9/20: p. 24.

tuig word, word by name aan dié Nie-Blanke uitlanders toegeskryf. Hulle ver-
snelde immigrasiestroom, wat saamgevloei het met die rondlopery van Xhosas
en Gekleurdes, het die kamecl van rus en orde se rug gebreek. Inderdaad is
die hoogtepunt teen die einde van die Oorlog bereik met die begeleiding deur
Britse troepe van byna 17 000 Fingo’s tot binne die veiligheid van die koloniale
grense. Tesame met diegene wat reeds in die Kolonie was, het dit die getalle
Nie-Blanke immigrante beslis tot ver bokant die onbetroubare amptelike sy-
fers opgeskuif.&

Die Nie-Blanke immigrant het kennelik ’n belangrike rol in die Blanke grens-
boergemeenskap gespeel. Sy negatiewe rol as werklose landloper en gewapen-
de onrusverhoger, wat nog die Kolonie wou verlaat nog as arbeider daarin sou
inpas, het reeds aandag geniet. En later word sy rol dus as mede-veroorsaker
van die Groot Trek behandel. Na sy positiewe rol moet nou gekyk word.

In die dekade vo6r die Groot Trek het die grensboergemeenskap bestaan
uit ’n bonte mensemassa, met vele botsende belange, onderlinge jaloesieé en
soms ’n hewige afkeer van mekaar.8 Soos kenmerkend ook van grensgemeen-
skappe elders in die wéreld, het uit sy kookpot dikwels radikale woelinge
opgeborrel, wat die swak owerheidsgesag slegs op sy eie voorwaardes wou
aanvaar. Grenstradisies is dié van stryd - na binne sowel as na buite. Ge-
moedere is nog geroer deur herinneringe en griewe van ou mislukte opstande
of onsuksesvolle wapenpogings. Die Afrikanerboer het dit in horn omgedra;
die Hottentot en Baster en die Boesman het dit in hulle omgedra; ook die
Xhosa het dit gehad.

Op die ontsaglike uitgestrekte gebied van sowat 37 000 vk. myl, teen 1837
uiteindelik in sewe administratiewe distrikte verdeel, het nominaal gewoon
(want baie boere was oorkant die koloniale grense om weiding vir hul vee
te vind) sowat 23 600 Blankcs en sowat 25 500 Gekleurdes, insluitend Hotten-
totte. Slegs in een distrik, Cradock, was die Blankes in die meerderheid.
Nog nie 1" persone het op ’'n vierkante myl gewoon nie. Ekonomies het die be-
volking hulle oorweldigend op die landbou toegespits. Behalwe Grahamstad,
was die grensdorpies klein en onderontwikkeld. Daarby moet in ag geneem
word dat talle Trekboere oorkant die Oranjerivier afwesig was, en dat die be-
volking van die oostelike grensdistrikte deur baie duisende Nie-Blanke vlug-
telinge van anderkant die koloniale grense aangevul is.&

82. ibid.

83. Ayliff en Whiteside, History of the Abambo, pp. 28-34; Cape of Good Hope Blue
Book. 1838, pp. 192-193.

84. Kyk hierbo in hierdie hoofstuk asook in Hoofstuk 1V.

85. Cape of Good Hope Blue Book, 1838, pp. 192-193. Weens swak beamptes, onnou-
keurige opnames en trae opstuur van gegewens, moet alle statistieke as by benadering
beskou word. In Albanie met byna 9 persone per vk. myl, oortref die sowat 6 600
Blankes die Gekleurdes met meer as 800; maar dan kom daar sowat 3 500, hoofsaak-
lik Swart, vreemdelinge by.

Teoreties is die grensdistrikte deur die Blanke gedomineer. In die praktyk
het die wil van die Blanke egter nie gereeld geseévier nie. Die beamptes in
die grensdorpe was in die reel met te min magsmiddele beklee om die Blanke
owerheid se beleid daadwerklik toe te pas. Op sy afgeleé plaas het die boer
oor ’n redelike mate van outonomie in die breé raamwerk van die regerings-
beleid beskik.

Die Gekleurde en die Hottentot het 'n oorgangsposisie beklee tussen dié
van 'n Bantoestamlid en 'n vryburger; en die beste elemente onder hulle het
steeds geprobeer om in die gunstigste posisie in die Blanke grensgemeenskap
opgeneem te word. Hulle het Afrikaans gepraat, Westerse klere gedra, ge-
woonlik Afrikaanse name en vanne gehad, en Europese gebruike probeer
handhaaf. Met hierdie Westerse simbole wou die beter klas Gekleurde graag
op gelyke voet met die Blankes behandel word.& Daar was egter ook ’n groot
swak klas Gekleurdes - onverantwoordelik, onbestendig. rusteloos, kortsig-
tig en dranksugtig. Dit was juis die groot getalle van hierdie soort Gekleurdes
wat te Katrivier, in dorpe en op die talle sendingstasies binne die Kolonie ge-
vestig was, of los en vas in die grensdistrikte rondgeswerf het, wat nou ’n
swak naam aan die Gekleurdes in die algemeen besorg het.

Dit is begryplik dat daar heelwat verset van die kant van Blankes was
teen moontlike aspirasies van dié Gekleurdes om grand op gelyke voet te be-
sit en om vrylik rond te beweeg om 'n eie arbeidsveld te soek. Teen die ver-
set en ongunstige uitsprake deur Blankes het baie van die Gekleurdes op hulle
beurt weer skerp en emosioneel gereageer. Met die grensboere se gebruik om
hulle in ’n onderhorige posisie in die Blanke gemeenskap in te skakel, het
hulle nie genoeé geneem nie. Hulle het hulself bo die Xhosa en die Boesman
geplaas. Teen die end van die agtiende eeu het hulle reeds ooreenkomstig Wes-
terse patroon teen die Boesman, die Xhosa asook die Blanke geveg. Gevolg-
lik het hulle dikwels ’n baie selfstandige houding aangeneem wanneer hulle
nog deur die Staat nog deur die Kerk nog in die ekonomies-sosiale sfeer ’'n
status gegun is wat hulle bevredig het. Omdat passiwiteit oor die algemeen
kenmerkend is van die groot gros van die Gekleurdes, val dit moeilik om hul
presiese reaksie uit nagelate kontemporére dokumente vas te stel. Hul mening
kan dikwels nie van dié van ’n belanghebbende sendeling onderskei word nie.
Baie van hulle was wesentlik nog pastorale nomade wat nie maklik seifs deur
goeie lone tot inspannende hande-arbeid aangespoor kon word nie. Nadat Or-
donnansie No. 50 van 1828 aangeneem was, was hulle tot 1842, toe die Ordon-
nansie hersien is, onder buitengewone swak beheer: ’n oormaat van vryheid
het van baie van hulle swerwers en rondlopers gemaak. Teen harde werk op
landerye en in tuine was hulle gekant; as veewagters en wadrywers het hulle
die beste gedeug, maar daar was ’'n gebrekkige tydsbesef by hulle. Die
versoeking om hul besittings in geld om te sit én hul geld in die kantien te

86. Kyk Hoofstuk IV.

spandeer, kon hulle op die tallc nuwe grensdorpe net nie weerstaan
nie.97

Behalwe die talle bocre wat gekla het oor die optrede van GekJeurdes en
Hottentotte as veewagters, vertel 'n bekende reisiger van sy ondervindings met
hulle as wadrywers. Teen September 1836 verlaat kapt. W. C. Harris Graaff-
Reinet op sy groot jagreis na die land van Moselikatse met 'n geselskap van
elf, waarvan minstens sewe Hottentotte en Gekleurdes. Harris gee ook ’n pen-
skets en 'n gekleurde tekening van Andries Africander, die ervare leier van sy
wadrywers, wat reeds vyf keer met Hume en ander handelaars die binneland,
en die opperhoof Moselikatse in besonder, leer ken het. Africander se ge-
drag was egter uiters teleurstellend, onbetroubaar en onverantwoordelik. Die
ander ses Hottentotte in hul diens was ’n swak tipe bediende, maar al wat des-
tyds in die grensdorp Graaff-Reinet bekombaar was. As voorsorgmaatrecl
sluit Harris voor die ,,Clerk of the Peace” ’n kontrak vir ses maande met
hulle.

Toe die geselskap Graaff-Reinet moes verlaat, het die helfte van die ses
stuks reeds die gewere wat Harris aan hulle voorsien het, vir drank verruil.
Die ander was nou verplig om die dronkspul te laai ..like pigs into the wag-
gons which they had been hired to drive”. Geweldige reénbuie het hulle ver-
plig om na die dorp terug te keer en in die proses het een van die meer nugter
Hottentotte ..carried off the comer of a house, by propelling the heavily laden
vehicle against it”. Aangesien Harris-hulle verdere onheile gevrees het en nou
oortuig was ,that no dependence could be placed upon our followers, if
once allowed to recover their sobriety and liberty”, haas hulle hul om 6 na-
middag die veld in, tien myl ver, alvorens hulle dit raadsaam ag om kamp
op te slaan.®

Dat Harris se ondervinding nie uniek was nie, blyk uit dr. A. Smith se
vertrek uit Graaff-Reinet in Augustus 1834. Aan die begin van sy dagboek
skrywe hy soos volg:

»Early in the morning commenced loading the wagons but in consequence of
the irregularity of the Hottentots we were not able to get off from Graaff
Rcinet till about 5 o’clock p.m. I directed the wagons to be halted for the
night at Pinnear’s River while | was to join them in the evening, but from
the state of intoxication which most of the drivers were in it was not possi-
ble to get them to halt till they reached the Oude Berg, a distance of three

87. Vgl. o.a. MacMillan, C.C.Q., en Marais, The Cape Coloured People. D. Williams het
in sy resente When Races Meet (Johannesburg, 1967) ’n skat van sendingargiefstukke
geraadpeeg en gee heelwat en interessante inligting oor die Katrivier-nedersetting (pp.
113 vlg.). Soveel nuwe problcme kom uit hierdie en ander studies te voorskyn, dat
die tyd aangebreek het om die rol van die Gekleurde in die Kaapse Oosgrensdistrikte
uitputtend na te vors (veral in die Kaapse Argiewe) en indringend te ontleed. In-
tussen het mnr. J. C. Visagie, M.A., daarmee begin.

88. Wild Sports of Southern Africa, Kaapstad, 1963, pp. 9-10 en afbeelding tecnoor p. 11
(Andries Africander); pp. 21-24 (aanhalings op pp. 23-24).

hours from Graaff Reinet. There 1 reached them about nine o’clock and found
some very intractable” &®

Ook as veewagters en arbeiders op hul landerye het die grensboere die Ge-
kleurdes en Hottentotte nie hoog aangeskryf nie. Op die Boesmans as arbei-
ders kon nog minder as op laasgenoemdes gereken word. Hierdie primitiewe
ras uit die Steentydperk het veel moeiliker in die grensboergemeenskap inge-
skakel. Van slawe-arbeid is daar in die grensdistrikte nie ruimskoots gebruik
gemaak nie; in elk geval het alle slawe in Desember 1834 ingeboekte arbeiders
geword as oorgangsmaatreél tot volkome vrystelling vicr jaar later. In dié oor-
gangstydperk het heelwat van hulle eerder ’n oorlas as ’n hulp vir die grensboere
geword. Met die opeenvolgende Oosgrensoorloé waarin die spanning opgelaai
het en gerugte in die grenssone versprei is, was die Xhosa as arbeidcr minder
gewild; dikwcls was hy onder verdenking as spiocn of as veedief.9

In die dekade voér die Groot Trek was daar dus ’n chroniese gebrek aan
betroubare, bestendige, hardwerkende arbeiders. Allereers as potensieel waar-
devolle arbeiders is die Nie-Blanke immigrante derhalwe in die grensdistrikte
verwelkom. Aanvanklik was die vlugtelinge, weens hul klein getalle en swak
liggaamlike toestand, hul onvermoé om bekende talc te praat, en baarheid om
hulle by die lewe in ’n Blanke gemeenskap aan te pas, as arbeiders nie so be-
tekenisvol nie. Algaande het van die vroue en kinders wat eerste aangekom
het, egter vaardiger geword. Baie van diegene wat alles verloor het, was gre-
tig om weer op die been te kom en sekuriteit te verwerf. Wanneer hulle ’n
redelike goeie meester gekry het, sou hulle langer in sy diens bly as die bo-
vermelde rustelose koloniale arbeiders. By uitstek is die ..Betsjoeanas” (Tswa-
na), soos ook reeds hierbo vermeld, as getroue werkers hoog gewaardeer.

»You can form no idea” - so het die Setlaar T. Philipps in Maart 1828
aan sy suster uit Albanie geskrywe - ,of the behaviour of our Bechuanas
and the value they are to us. In their own Country they must have been a
well regulated People, governed by regular laws, etc. etc. The way they bring
up their children is most exemplary . . . Our little Sabina is everything to us,
she waits at Table and her remarks and cleverness in repartee is a source
of amusement to all. She is a most uncommon child, talks English perfectly,
and neither in word nor action has she ever betrayed conduct unworthy of
the daughter of a British subject. She is genteel in her appearance and was
everything from the first. Her mother is a very superior person and now that
we can understand her, we find her possessing extraordinary sentiments of
Right, with an abhorrence of wrong.” 9

89. Smith, Diary, I. p. 57 (12 Aug. 1834).

90. Vgl. bv. Ay. 8/55: H. Somerset aan veldkornette Coetzee en Greyling, gedateer
Tarka, 26 Okt. 1835: ,no Kaffer, belonging to the Tribes of Hintza, Gaika or
T’Slambie is on any account to be employed within your District".

91. Keppel-Jones (red.), Philipps, 1820 Settler, p. 335 (brief gedateer Glcndour, 19 Maart
1828).

Op die noordoosgrens van die Kolonie kry ons dieselfde getuienis, ofskoon
nie so vol lof nie. 'n Graaff-Reinetse boer het in Augustus 1834 ’n hele kraal
sogenaamde Betsjoeanas (Tswana), wat hulself ..Batchlapies” (Thlaping)
noem. in sy diens as veewagters. Hierdie Piet van der Merwe laat hom aan
dr. Smith gunstig uit oor die Betsjoeanas. Baie van hulle is goeie veewagters,
meen hy; andere is egter te lui ora te werk. Tog meen hy dat die boere be-
voordeel word deur hul teenwoordigheid in die Kolonie. @

Oor die Fingo’s is sowel deur die Britse owerhede as die boere ook gunstig
geoordeel. Hulle is as effektiewe en getroue soldate teen die Xhosas gebruik;
en is planmatig binne die Kolonie gevestig met die aanvang van die Groot
Trek. Soos hierbo reeds aangetoon, was hulle hardwerkend en het so ’n besig-
heidsin in die Oosgrenssone geopenbaar dat hulle die ekonomiese lewe gesti-
muleer het.8 Uit Albanie, waar J. D. Nel en sy medeboere teen die end van
1833 oor die gehalte van hul veewagters kla, word getuig dat uit die geledere
van die Fingo’s nog getroues gevind kan word. %

Waar H. F. Fynn nog oor die Thembus se betroubaarheid as veewagters
minder gunstig rapporteer, skyn dit asof die Blankes oor die algemeen dié
Swart immigrante wat uit verre streke afkomstig was, die hoogste gewaardeer
het. Daar is aanduidings dat Thembus en ander stamlede wat voorheen digte-
by die Kaapse Oosgrens gewoon het (soos ook die Xhosas). dit soms maklik
gevind het om hul dienshere te verlaat en met hul eie besittings, en soms
ander persone s’n, na hul land terug te keer.%

In die dekade voor die Groot Trek het die gehalte van die arbeid in die
Oosgrensdistrikte verswak, maar lone het gestyg. Die instroming van duisen-
de Nie-Blanke immigrante wat om enige werk, teen geringe vergoeding, ver-
leé was, het verhoed dat die prys van ongeskoolde arbeid verder styg. Uit
Bethelsdorp word in 1837 gekla ..there has not been the same demand for la-
bourers as formerly, a great number of Fingoes having come into the Colony,
who are employed at lower wages than those usually given to Hottentots.”
Twee jaar later word uit 'n ander Londense sendingstasie, Theopolis, berig
dat ’n naburige boer konstant weier om meer as Is. per dag vir oesarbeiders
in die voile, kort seisoen te betaal, in plaas van die gebruiklike Is. 6d., om-
dat hy al die Fingo’s wat hy nodig het, teen Is. kan kry.8

Sonder om in te gaan op ’n vergelykende studie van lone aan Nie-Blankes
in hierdie jare,9 kan ons uittreksels uit twee amptelike registers uit die eerste

92. Smith, Diary, I, p. 61 (17 cn 18 Aug. 1834).

93. Vgl. Ayliff en Whiteside, History of the Abanibo.

94. L.G. 531: no. 518,10 Nov. 1838, aan Napier, pp. 58-59.

95. L.G. 408: H. F. Fynn aan Hudson, 16 April 1837, pp. 198-199. Kyk die end van
hierdie hoofstuk, waar die mobilitcit van die immigrante behandel word.

96. MacMillan, C.C.Q., p. 253.

97. Die probleem is dat sorgelose, onverskillige beamptes nie die amptelike opgawes be-
hoorlik bygehou het nie. Hoe meer 'n mens die statistiecke ontlccd, hoc meer besef
'n mens werklik hoe onbetroubaar die gegewens is wat aan ons nagclaat is. Vgl. bv.

helfte van 1833 self laat spreek. Die eerste, Tabel 1, is van die oorwegend Af-
rikancrdistrik Somerset® en die tweede, Tabel 2, van die Setlaardistrik Alba-
nic."

tabel 1

Register gehou te Somerset van kontrakle aangegaan tussen vreemde nature-lit van
oorkant die koloniale grense en inwoners van die distrik, ooreenkomstig Ord. no. 49,
gedurende 1Januaric tot 30 Junie 1833

Date of Master’s Servant’s Time Wages and Special Agreement
Contract Name Name etc. (including food, lodging and
clothing)

1833

Feby. 11  Jacob van Hcerdcn January 12 1 Heifer
(Bcchuana)  Months

Feby. 14 C.J. van Wyk July ft 6 Goats
(Bechuana)

March 2  P. G. Bothma January and ft 10 Goats
Rachel
(Mantatees)

May 6 J. A. Beukes April ff 1Cow
(Bechuana)

May 14  C.J. Harmse Zwartbooy Il 1Heifer
(Mantatee)

May 14 C.J. Harmse January » 1Cow
(Mantatee)

May 19  Thos. Butler April ft 1Cow & Calf
(Mantatee)

May 20  H. W. Hendrikz April ft 1Cow & Calf
(Mantatee)

June 10  J. A. Beukes Windvogel ft 1 Heifer
(Bechuana)

June 26 P. W.J. Bouwcr January ft 1 Heifer
(Mantatee)

June 27 P.L.van Heerden Jonas ft 1 Heifer
(Bechuana)

The Cape of Good Hope Blue Books vir die betrokke jare (in handskrif in die Kaapse
Staatsargief tot 1837 en gedruk daarna). 'n Verdere probleem is dat sommige diens-
here byvoordele ingesluit het en ander nie.

98. C.0. 2742: Kopie van register gehou in die Kantoor van die ,,Clerk of the Peace”,
Somerset, 3 Julie 1833, onderteken deur J. F. Ziervogel as vrederegter (gebind tussen
nos. 51 en 52).

99. C.0. 2742: no. 52, P. McRosty, ,,Clerk of the Peace”, Albanie, aan Waarn. Regering-
sekr., Grahamstad, 18 Julie 1833, met kopie van register gehou en onderteken deur
McRosty as ,,Clerk of the Peace”, Grahamstad, 30 Junie 1833.

TABEL2

Dieselfde Register gchou in Grahamstad >ir die dLstrik Albanic gedurcnde
dieselfde tydperk

Date of Master's Servant's Time  Wages and Special Agreements

Contract Name Name

1833

March 19 William Jewson Mouth and 12 £2
wife Taba Months

April 1 D. Venables Hk. MacKinna it 2 cows and a calf worth

£2-9s-6d

April 3 John James Tondiballo » 2 heifers worth 15s each

April 3 John Carlisle Tai " 2 cows worth 18s each

April 3 John Carlisle Chaa 1cowand 1heifer worth 30s

April 4 Edward Wainwright Cabofan N 2 heifers worth 12s each

April 25 J. Foxcroft Jem . 2 cows worth 18s each

April 29 Thomas Berrington Jas, wife _ 2 cows worth 18s each and a calf
and child

April 29  Alexander Bisset Teenzee and »  2cows worth 18seach and a
wife calf worth 5s

May 4 William Gilfillan Mansi, 2 wives " 2 cows worth 18s each and
and 3children 2 calves

May 4  J.J.C. Geyer Zwartbooy ¥  lcow

June 5  John Atherstone Febroeirf?) and 6
wife Sabina Months

June 22 Thomas Slater January and 12 3 heifers worth 15s each
wife Sabina Months

June 28 Thomas Hartley April and wife 2 cows worth 18s each

and daughter

Die registers toon aan dat in hierdie distrikte in dié tydperk die minimumloon
van een bees of ses bokke aan cen volwasse manlike naturel vir 'n jaar diens
uitgeloof is. Waar ’n man en vrou in diens geneem is vir die jaar, is 'n mi-
nimum van twee beeste of 10 bokke beloof; en waar nog 'n vrou en/of ook
kinders bygehuur is, is minstens kalwers bygevoeg. Slegs in een enkele geval
is hier geld aangebied. In die lig van die milieu waaruit die naturelle gekom
het, is dit verstaanbaar. Die byvoordele, kos, huisvesting en klere, is moeilik
om te bepaal: daar kan dus nouliks presiese vergelykings i.v.m. lone getref
word. Net in geval van Albanie word die gehalte van die vee omskryf. Waar-
om Hendrikf?) MacKinna in Albanie bv. meer kry, kan nie sonder meer ver-
klaar word nie.

Die administrasie van die trekarbeid1® in die geweldig uitgestrekte grens-
distrikte het baie probleme opgelewer. Vir eers was die identifikasie van die
duisende immigrante besonder moeilik. Uit ’n hele aantal steekproewe ge-
maak uit die amptelike verslae van Graaff-Reinet, Somerset en Albanie ge-
durende 1828 tot 1838, blyk dit dat akkurate beskrywings van die vlugte-
linge erg problematics was. Weliswaar kon die lengte van elkeen presies ge-
meet word, die grootte van die gesin met elke lid se geslag kon gegee word,
die gelaatstrekke en voorkomseienskappe kon genoteer word, met die name
en stamherkoms, asook die geskatte ouderdom. Dan is ook die datums aange-
teken waarop verskillende amptelike stappe soos die uitreik van passe, die
ontvangs by ’n betrokke kantoor, die aangaan van kontrakte en die deur-
stuur na ander kantore. gedoen is. Die persoonlike voorkoms is egter soms
met vae frases soos ..pleasing countenance” of ..stern looking” beskryf.
Waar uitvoeriger beskrywings gegee word, soos ,a well made countenance,
high nose, a broad scar on the wrist of his left hand” of ,,a serious looking
thick face, thick lips, tattoed marks on the temples”, word identifikasie te-
same met die presiese lengte en geskatte ouderdom vergemaklik. Die akkuraat-
heid van die persoonsname en stamherkoms was afhanklik van die gemak
waarmee met die immigrante gekommunikeer kon word. Van baie van die
eerstes wat in 1828 in Graaff-Reinet geregistreer is, is dubbele name geno-
teer, soos ..August alias Zoola” met sy vrou ..Candaas alias Tekazanna”; en
..Noloaan alias Africa” met sy vrou ..Marpone alias Diena”. Die dubbele na-
me verdwyn in Albanie en Somerset tydens die vroee dertigerjare. Terwyl ons
in Albanie enkele Engelse name aantref, is Bantoename oorwegend. In So-
merset kry ons heelwat Hollandse name soos ,,Piet”, ..Geswind”, ..Platje”,
»Booy”, en .Jephta”; maar dit word baie gewild om die name van maan-
de aan die vlugtelinge te gee. ..April” en ..January” word eintlik verwarrend
in hul menigvuldigheid. Teen 1836-1837 word baie Fingo’s onder Bantoena-
me, soos ..Mbathla”, ,,Ngabe”, ,,Ubambo" en ..Dondolo” genoteer; terwyl
Betsjoeanas en Mantatees dikwels onder Hollandse name aangegee word.101
Dit dui waarskynlik daarop dat eersgenoemdes in Engelstalige Albanie aan-
gekom het, en laasgenoemdes in Hollandstalige streke.

Soos reeds tevore vermeld, verskaf sommige stamname, soos Mantatees,
Betsjoeanas en Fingo’s, slegs 'n bree aanduiding van die landstreek van her-
koms van immigrante. Benaminge soos Tambookie (Thembu), Makawana of
Amaquana (Kwena), Imboe (Embo uit Natal), Kafir (Xhosa) en Masoetoe is
meer spesifiek en duideliker.1® Alhoewel die Swart immigrante heeltemal oor-

100. Vgl. die gedeelte oor die mobiliteit van die Swart immigrante aan die end van hier-
die hoofstuk.

101. Kyk die lyste in C.O. 2742 vir vroeere registers, en L.G. 379: p. 103 vig. en 159-171
en L.G. 408: Return of Passes granted to Tambookies since 23rd January 1837,
nos. 1-12.

102. Kyk veral die lyste in C.O. 2742. Lye in sy aangehaalde studies , The distribution

wegend is, kry ons tog ook ’n aantal Boesmans en Korannas uit die noorde-
like en sentrale grensstreke. Naas die breé Swart stroom is daar dus ’n kleincr
Bruin stroompie.

Die geskatte gemiddelde ouderdom van die volwassenes was sowat 30, en
as die hele aantal kinders in ag geneem word, moet dit heelwat laer gewees
het Talle gesinseenhede kom aan, soms met meer as een vrou, soos Orfaan
(35), ’n Thembu met twee vroue en nege kinders; wat egter uitsonderlik was.
Dié lewenskragtige arbeiders was ’n goeie aanwins vir die koloniale arbeids-
poel, wat ook opleidingsgeleenthede gebied het.1(B

Gesien die chaotiese toestande waaronder die vlugtelinge die grensdistrikte
ingestroom het, moet aanvaar word dat 'n hoé persentasie van hulle nooit
amptelik aangeteken is nie. Bovermelde verteenwoordigende voorbeelde gee
egter 'n aanduiding van heersende gebruike en tendense. Soos die Hotten-
totte in vroeére jare, het baie van die immigrante vinnig begin verwesters en
is hulle al hoe meer in die grensgemeenskap ingeskakel. D&ar het hulle ’n
belangrike sosiaal-ekonomiese pick begin beklee. Oor die algemeen het hulle
die grensboer onderskraag in die moeilike jare wat hy nou belewe het. As ar-
beiders was hulle dikwels ’n uitkoms. Hulle was verlee om werk, was gretig
om te leer en in hul leertydperk lae lone te aanvaar sodat hulle weer vee
kon bekom. Teen ’n bees of twee per jaar was rehabilitasie 'n lang proses.
Diegene wat van hul stamgenote afgesny was, was bereid om hulle stewiger met
hul gesinne te vestig. Kennismaking veral met die tegnologiese wondere van
die Westerse beskawing het baie van hulle aangevuur om hul geleenthede aan
te gryp. Behalwe die uitlewing van hul drang om weer beeste te besit en te-
gelyk allerhande nuwe vaardighede aan te leer, wou talle ook vuurwapens
en perde bekom. of hulle na hul eie land sou terugkeer, of hulle hul in die Ko-
lonie beter wou laat geld - dit sou hul status verhoog. In sekere Blanke
kringe het ,,Betsjoeanas” en Fingo’s as toegewyde, lojale bediendes en soldate
bekend geword. So kon sommige immigrante in hul nuwe verbande stewig
wortel skiet.

Dit is so dat rustelose, rondswerwende bendes vlugtelinge die onrus in die
grensdistrikte verhoog en boerderybedrywighede belemmer het; tog kan daar-
teenoor die stewige, positiewe bydraes van die immigrante gestel word. Hul
waarde as arbeiders is reeds beklemtoon. Oor juis die streke waarin die Afri-
kaner-grenshoere besonder belang gestel het, het die Tswanas, die Korannas,
die ,,Mantatees”, die Basoeto’s en die Fingo’s (met talle Natalse stamelemen-
te) oor heelwat gespesialiseerde kennis beskik. Aan hul dienshere kon hulle
waardevolle inligting verskaf, as tolke ageer en as wadrywers en touleicrs
optree. Alhoewel die bronne swyg oor hoeveel van die immigrante hulle noord-

of the Sotho peoples after the Difagane” en ,,Thc Difagtme: the Mfecane in the
Southern Sotho area” slaag ook nie daarin om deeglik te onderskei tussen verskil-
Icnde immigrantegroepc nie.

103 Kyk die lyste in C O. 2742.

waarts met die VVoortrekkers begeef het, is dit duidelik dat die Voortrekkcrs
moeilik uit die gevestigde koloniale arbeidsbronne geput het. Van die ingc-
boekte slawc wat meegeneem is, het heelwat weggeloop; trouens baie van die
onwillige, wispclturigc of vreesagtige Gekleurdes het dieselfde gedoen: die
groot oop ruinites het gewink. Juis gedurende 1834 tot 1838 het die vrystelling
van die slawe die Gekleurdes in die Kolonie rusteloos gestem. Die mense van
Suid-Afrika was nou in beweging: Blanke Trekboere en Voortrekkers, asook
talle Swart en Bruin individue, families, groepe, bendes, fragmente van stam-
me. 'n Tyd lank sou hulle in beweging bly. Onder hierdie omstandighede sou
van die Nie-Blanke vlugtelinge geneig wees om minstens tot in die Trans-
oranje of tot in die westelike streke van Natal met die Voortrekkers - in
goeie beskerming - hul geboorteland, familielede, vriende en stamgenote weer
te gaan opsoek. Indien slegs 'n paar honderd uit hul duisende daartoe beweeg
is, verlcen dit aan hulle 'n besondere rol in die Blanke grenshoergemeenskap
in beweging wat as die Groot Trek bekend sou word.104

In die breé het die Nie-Blanke immigrante dieselfde rol in die grensdorpe
as op die plase gespeel. Op die snel ontwikkelende grensdorpe, met die interak-
sie tussen die groot verskeidenheid van grensbevolkingselemente, was die bei'n-
vloeding meer intiem en dinamies as op die meer behoudende boereplase. Om-
dat weinig Afrikaners uit die dorpe getrek het, was dit, wat die Groot Trek
betref, van veel minder direkte betekenis.

In die dekade voor die Groot Trek het die instroming van Nie-Blanke vlug-
telingc presies gesinchroniseer met die opkoms van die grensdorp;16en derhalwe
sou dit ’n natuurlike heenkome aan die immigrante bied. Vir die Britse ower-
lieid, wat heelwat probleme met die vlugtelinge ondervind het, was dit ’n
vanselfsprekende oplossing dat hulle hul daar op die arbeidsmark sou aan-
bied. Daar het reeds te veel van hulle sonder gereelde werk rondgeswerf en
op die onrustige boereplase kon nouliks groot getalle geabsorbeer word. Ko-
loniale sendingstasies het nou meer dikwels die wind van voor gekry en sou
nie meer groot getalle kon huisves nie. Op die Katrivier-nedersetting vir Ge-

104. Die veld 16 braak vir verdere navorsing oor die rol wat dié Swart vlugtelinge uit die
Difaganc in die Kaapkolonie gespeel het. Wat was hul rol, indien van betekenis, in
die Kaapse westelike distrikte? Vgl. bv. Rex Papers, Leer 6, briewe van George Rex,
Sr. aan sy scun F. Rex, 18 Sept. 1835 en volgende briewe (S.A.B.). Afgesien daarvan
dat die Difagane relaticf onbevolktc streke vir die VVoortrekkers voorberei het, het
die Swart immigrante wat as gevolg van die Difagane na die Kaapkolonie gekom
het, soms meegewerk om deur vergroting van onrus die Groot Trek te veroorsaak
en, volgens algemene aanduidings, ook soms meegchclp om arbeiders, tolke en ver-
spreiders van inligting oor die binnelandc te voorsien in ’n kritieke fase van die
Groot Trek. Ongelukkig is daar uiters min inligting beskikbaar oor presies waiter
soort Nie-Blanke bediendcs saam op trek gegaan het. Vgl. Vm., II, p. 219 en VI,
pp. 12-15; Walker, The Great Trek (1%5), p 123.

105. Vgl. lloofstuk IV.

kleurdes en Hottentotte het hcelwat van hierdic vlugtelingc onwettig 'n heen-
kome gevind.1D

Op die oudste, maar nou vinniger ontwikkelende grensdorpe, Graaff-Rei-
net en Uitenhage. en op nuwes soos Port Elizabeth, Grahamstad, Somerset
(-Oos), Cradock en Colesberg. was betroubare en bestcndige arbeiders essen-
sieel. Die snel aanwasscnde Blanke dorpsbewoners moes huis- en tuinbedien-
des hé; die winkeliers, handelaars, nyweraars en ander ondernemers, cn ook
die enkele professionele manne, kon sulke nuwe arbeidsbronne goed gebruik.
Op die in baie opsigte nog landelike grensdorpe het die nuwe aankomelinge
hulle redelik goed ingepas. Trouens, die dorpslewe was in baie opsigte aan-
trekliker vir hulle as die plaaslewe. Daar was hulle veiliger, hul lone was bes
moontlik hoér en die sosiale lewe gesclliger. Op tradisionele wyse kon hulle
met stamgenote in hul eie taal omgaan; daar kon gedans en bier gedrink word.
In die vroegste ontwikkelingstadium van die dorpe, toe daar heelwat lande-
like kenmerke behoue gebly het, soos ruim woonplek met tuinmaakgeleent-
hede en volop weiveld, alles binne maklike bereik van die sentrum van die
dorp, is immigrante beslis toegelaat om op of langs hul werkgewers se grond
eie hutte of huisies te bou, tuin te maak en ’'n paar stuks vee aan tc hou.
Met die verdcre uitbreiding van die dorp, is daar aanduidings dat lokasies
vir Nie-Blankes op die buitekant van sommige dorpe ingerig is; waar sekere
groepe immigrante hulle by gclecntheid volgens eie stamverband, geloof of
keuse kon vestig. Waar dit gebeur het, soos by Uitenhage, moes die immigran-
te al meer tuis begin voel het en sou hulle minder geneig wees om hul om-
swerwinge voort te sit: dit het hulle aan hul ou kraallewe herinner.

Eerw. W. Elliott rapporteer in 1843 dat daar in die dorp en omgewing van
Uitenhage reeds ’n aansienlike aanlal ,Betsjoeanas” cn Fingo’s gewoon het.
..The Bcchuanas,”” gaan hy voort, ,,arc an orderly, industrious people, chief-
ly occupied as herds, day labourers, or domestic servants. They have, with
few exceptions, embraced the Christian Religion, and form a valuable part
of the Mission Church in this place. None of the evils complained of obtain
among this people. They are for the most part located apart from any
other tribe and their location is under the immediate supervision of the Mis-
sionary.” Oor die Fingo’s is sy verslag minder gunstig: ,,Thc great body
of Fingoes occupy a location to the east, but a few scattered families live
to the west of the Zwartkops River. They are occupied as herds, day laborers
and domestic servants and supply the inhabitants of the town with fuel. It
is among this class of foreigners that some of the evils, complained of by the
Presbytery, obtain.” Onder die heidene heers naamlik die lobola-stelsel en
veelwywery is algemcen. Hul liggame word met klei besmeer en hulle hou
onsedelike danse. Sommige Fingo’s het dit dan ook nodig gevind om weg tefi

106. Ay. 9/7: D Campbell aan Waarn. Rcgcringsekr., 7 Junic 1833, pp. 25-38 en J C.

Visagic, Willem Frcdrik Herlzog, 1792-1847 (ongep. M.A.-verh , Unisa, 1971), Hoof-
stuk VI.

trek uit die Fingo-lokasies. Die sendeling Elliott beveel aparte lokasies aan
net vir Christen-Fingo’s. Hy wys verder daarop dat baie Fingo-mans as steen-
makers, boere en dagarbeiders werk; terwyl die vroue en kinders as veewag-
ters en melkvoorsieners by dorpsfamilies optrec. Hulle dra reeds Europese
klere.107

Dit was die kerkraad van Graaff-Reinet wat gekla het dat heidense ge-
bruike daar onder immigrante sou posvat. Die vorige paar jaar - so is be-
weer - was daar ’n aansienlike instroming van Fingo's en ander stamme van
oorkant die grens in dié gemeente, waarvan baie by koloniste in diens was as
veewagters of huisbediendes, terwyl ander in aparte en selfstandige gemeen-
skappe op verskillende plekke gewoon het, waar hulle toegelaat mog word.
Die Siviele kommissaris weerld die bewering dat daar kort tevore so ’n in-
stroming was. Terwyl groot getalle in diens van boere is, is daar min op die
dorp Graaff-Reinet. Hy voeg by dat dit teenstrydig is met Ordonnansie No.
49 dat immigrante in aparte en selfstandige gemeenskappe woon: hul moet in
diens tree by Blankes. Hul kom nie bra byeen om hul nasionale danse te
beoefen nie; en sommige woon die Hollandse Kerkdienste by.18 Dat kontempo-
rére getuies so verskil oor die rol van die swart immigrante hier, illustreer ons

107. L.G. 540: Aan siviele kommissaris Van der Riet, gedateer Uitenhage, 27 Nov. 1843.
pp. 179-185 (aanhaling op pp. 179-180), deurgestuur deur Van der Riet met sy brief
van 4 Dcs. 1843 aan die Luit.-goew. se kantoor. Vgl. verder MacMillan, C.C.Q.,

p. 268.
Die Quaker J. Backhouse noteer in sy joernaal op 23 Des. 1838: ,,A Fingo school
is also kept on First-day at Uitenhage ..  (Extracts from the Journal of James

Backhouse . . . to South Africa, Seventh Part, Londen, 1840, p. 62). Volgens die gods-
dicnsverslag van 1838 deur die Ned. Geref. Gemeente Uitenhage opgestel, was daar
op dié dorp 'n aparte Sondagskool vir die heidene, wat Fingo's en Gekleurdes inge-
sluit het (N.G. Kerkargicf, Kaapstad, R3/2, p. 19, waarna ds. A. P. Smit verwys in
Ligbaken aan die Swartkops, p. 44).

108. L.G. 540: Memorial of the Presbytery of Graaff Reinet aan Luit.-goew., 12 Okt.
1843 en die Siviele Kommissaris van Graaff-Reinet se verslag, 13 Nov. 1843, p. 174
vlg. Vir vroec weiregte op die dorp Graaff-Reinet, kyk MacMillan, C.C.Q., pp.
268-269.

109. Hier is ruim gelecntheid vir verdere navorsing. Oor die vroee vestiging van die natu-
rel in die Kaapse dorpe is ons kennis baie gebrekkig. Vgl. 0.a. Schapera, Western
Civilization and the Natives of South Africa, pp. 159-160; W. en T., O.H.S.A,, |

110. L.G. 535: No. 826, Memorial of members of a Congregation denominated Pro-
testant Dissenters . . . connected with the London Missionary Society, aan Luit.-
goew., gedateer Port Elizabeth, 4 Feb. 1839, pp. 109-111. Kyk verder Extracts from
the Journal of James Backhouse, Seventh Part, pp. 56-57. Op 14 Desember 1838 ver-
meld hy dat ’n groot aantal Fingo's ,,are located in great numbers just out of the
town, in beehive huts, and are generally industrious and saving, but they are begin-
ning to acquire a taste for intoxicating liquors.” Op Sondag 16 Desember 1838 gaan
Backhouse ,to a school at a kraal or village of Fingoes, about a mile out of the
town, where J. Williams had also had a school in the forenoon”. Vgl. ook Missionary
Notices, <c., 1835-1837, no. 263, Nov. 1837, pp. 559-560, joernaal van eerw. R
Giddy, 18 Maart 1837.

probleem om ’n helderc bccld te rekonstruoer.1® Vcrmocdclik was daar in die
jare dertig reeds ’n klein aantal immigrante op die dorp Graaff-Reinct ge-
vestig en het hulle begin om om die dorp saam te trek.

Inderdaad vind ons te Port Elizabeth teen Februarie 1839 ’n spesialc dag-
skool net vir Fingo’s wat deur die Londense sendelinge opgerig is en wat
gewoonlik deur 50 tot 60 leerlinge daagliks bygewoon word. Daarby is daar
ook ’'n Sondagskool net vir Fingo's; en ’'n Fingo-gemeente ingeskakel by die
sendingstasie. Dit is dus duidelik dat daar reeds hcelwat Fingo’s in die snel
ontwikkelde hawestad aangekom het, waar hulle ook met die op- en aflaai van
skeepsvrag behulpsaam kon wees.110

Te Grahamstad was daar beslis vroeg reeds Fingo’s gevestig. Die Wesley-
aanse sendeling Haddy het in Oktober 1835 gerapporteer dat hulle die ver-
naamste deel van die naturellegemeente daar uitgemaak het. Baie van die
Fingo’s, verklaar Haddy, het reeds 'n tyd lank in die Kolonie of op Wesley-
aanse sendingstasies in Kafferland gewoon; en ’n aantal kon Hollands ver-
staan. Dit dui op ’'n volgehoue nouer kontak met inwoners van die grens-
sone.111 Eerw. W. B. Boyce bevestig dit toe hy eerw. W. Shaw van Graham-
stad se mening gee dat net in die omgewing van Grahamstad alleen daar 200

Eerw. F. Owen van die Church Missionary Society skryf op 21 November 1838 uit
Port Elizabeth aan sy Londense hoofkantoor dat, terwyl die Hottentotte in ’n treurige
toestand verkeer, die ,,Fingoes are happily the reverse of the Hottentots. They are

an honest, industrious, sober, thrifty set of people . .. Some . .. who live outside
of this town are beginning to frequent the brandy shops, which till lately was an un-
heard of thing . .. They are divided into clans, & have their nominal chieftains.

Many live in small villages of huts in the neighbourhood of towns.” Die oorspronkike
brief berus in die Local History Museum, Durban. Dat Owen reeds goed kennis
gemaak het met Port Elizabeth en omgewing sedert 22 Junie 1838, blyk uit ’n
vroecre brief op 7 Julie 1838 uit Port Elizabeth aan Londen gerig. Die oorspronklike
daarvan berus in dicselfde Museum.

Vir die bevolkingsamcstelling van Port Elizabeth in 1835-1836, vgl. L.G. 55:
p. 124 vig.

111. D. Williams, The Missionaries on the Cape Eastern Frontier, p. 266 (hoofsaaklik uit
die Wesleyaanse Sendingargief geput).

Fingo's het vanaf 1836 in groter getalle in Grahamstad begin aankom. Op 16 Junie
1836 rapporteer eerw. Monro aan eerw. Ellis, van die Lxmdense Sendinggenootskap
in Engeland, dat etlike honderde in die grensdorp aangekom het. Spoedig het ves-
tigingsprobleme ontstaan. Hul hutjies is sonder verlof gebou op dorpsgronde wat as
gemeenskaplike wciding gebruik is deur boerc wat die vername mark aldaar besoek
het. In 1838 het Chadwick, wykmeester, namens die inwoners van Wyk 8 formeel
gekla oor die groot getalle Fingo’s en ander Nic-Blankes ,who had located them-
selves upon open lands in the ward”. Later is ook gekla dat Fingo’s dikwels die dorps-
inwoners ontstig deur kaal in die strate te verskyn. Die arbeid van die Fingo’s is egter
gewaardeer (die vroue het bv. water aangedra), asook later hul lojaliteit en veg-
vermoé aan Blanke kant. Kyk K. S. Hunt, The Development of Municipal Govern-
ment in the Eastern Province of the Cape of Good Hope with special reference to
Grahamstown 1827-1862 (in Arg.-jaarboek vir S.A. Gesk., 24ste jg,, 1961, pp. 154—
155 en 205-208, met die aanhaling op p. 206).

tot 300 Kaffcrs, ,,Betsjoeanas”, Fingo’s en ander Nie-Blankcs is ,,who by
industry having acquired property in cattle and money, and by long residence
in the colony have become aware of the value of the possession of legal
rights and the security of property, consider themselves as Colonial subjects
since they never intend to leave its territory.” Boyce en Shaw bepleit der-
halwe dat hulle met regeringsteun in dorpies gevestig word.'12

Hoe sake ook al op die ondcrskcic grensdorpe verloop het, is dit vanself-
sprekend dat die immigrante daar in veel nouere kontak was met die Blanke
grensbewoner as dracr van die Wcsterse beskawing; en gevolglik is hul lewcns-
wyse sterker en breér beinvloed. Hulle het meer gespesialiseerde werksoorte
begin doen, is bes moontlik spoedig met geld betaal, en het gou geleer om
daarmee Europese klere, voedsel en drank te koop. Omdat hulle meer dik-
wcls na die sendeling en predikant kon luister, kon hulle, desnoods in hul
stamgroep. hulle by ’n Christelike gemcente aansluit. So kon die immigrant
steeds vinniger en op meer terreine verwesters. Wanneer hy dan in meer be-
hoeftes vir horn en sy gesin moes voorsien, het hy geleer om harder en ge-
reelder te werk ten cinde nicer geld te verdien. Vele aanpassings is van horn en
sy gesin geverg. Hulle moet vertroud raak met ’n vreemde regstelsel. Hulle
moet leer lees en skrywe; Hollands en/of Engels word, na gelang omstandig-
hede, aangeleer sodat algaande al hoe beter gekommunikeer word en groter
vaardigheid verwerf word in meer geskoolde werkkringe. In ’n tyd van toe-
nemende belangstelling in die talle nuwe stamme en tale van Suidelike Afrika
word uit die geledere van die knapste immigrante ook tolke en onderwysers
opgelei. Weens die Britse owerheid se besparingsbeleid word egter slegs morele
steun gegee aan die Wesleyaanse Sendinggcnootskap se ondernemende on-
derwysbeleid/213

Teen die middel van 1837 het die Genootskap te Clumber digby Bathurst
in Albanie ’'n gemengde dagskool vir alle rasse en lidmate van alle kerke
opgerig. Regeringsteun is egter geweier. 111

Dieselfde tyd het Wiiliam Shaw namens dieselfde Genootskap met 'n belang-
rike nuwe versoek gekom. Hy deel Napier mee dat, aangesien die Wesleyane
begcerig is om onderwys te bevorder ondcr die naturelle, 'n skool in Grahatn-
stad opgerig is, genaamd die ..Watson Institution.” Daar studeer reeds ses
seuns ,who are boarded, clothed and educated, in order to qualify them to
act at some future period, either as schoolmasters or interpreters for the seve-
ral tribes to which they respectively belong”. Hul bekwame onderwyser daar
verstaan Kaffertaal (Xhosa) en in sy klas sit leerlingc uit Xhosa-, Betsjoc-
ana- en Griekwa-volke. Shaw verduidelik dat die skool opgerig is ,,from a

112. Notes on South-African Affairs, Londen, 1839, pp. 132-133. Vgl. ook ib., pp. 63-64.

113. Vgl. Hoofstuk V vir ’n kort ontleding van die Britse beleid; vir n uitvoeriger studic
raadplccg Muller, Britse Owerheid.

114. L.G. 538: no. 1079, Shaw aan Napier, ongedateerd (ontvang 12 Julie 1838), met notas
deur Stockenstrom, Bell en Napier, pp. 130-133.

deep conviction that no means at the disposal of the Colonial Government,
or of the Missionary Societies, can ever be adequate to the support of the
requisite number of schools amongst the native tribes, unless an efficient bo-
dy of Native teachers can be raised up; . . . and it is also found to be very
desirable that the Chiefs, on the one hand, and the Colonial Government
on the other, as well as the Missionary Agents, should from time to time
be provided with good native interpreters, while experience shews, that to
train native youths in a place like Grahams Town, where the English language
is currently spoken, is the most likely way to provide the requisite supply of
well qualified interpreters”. Sonder regeringsteun sou die skool beswaarlik
in stand gehou kon word en sal die beoogde uitbreiding onmoontlik wees.
Omdat die Genootskap besef dat die Regering graag wil bevorder ,the edu-
cation of the Natives within and beyond the immediate borders of the Colo-
ny”, vra hy £100 per jaar. ,,The course of instruction,” verklaar Shaw, ..shall
be confined to the English and Native languages, and shall include reading,
writing and arithmetic, with such other branches of general knowledge, as
circumstances will allow, and which may come within the range of an English
education. And so far as it may not interfere with the primary object of the
institution, the youth shall also be instructed in some of the more useful me-
chanical arts.” Dan word sterk beklemtoon ,that the best conceived, and
most efficiently executed system of border policy; - must fail to produce the
desired results, unless connected with strenuous efforts for promoting the edu-
cation and civilization of the Native tribes”. Die owerhede staan baie sim-
patiek teenoor die skema, en stem met baie van die argumente saam. maar
voel dat regeringsgeld nie aan een sendinggenootskap vir hierdie doel voor-
sien kan word nie; om dit tot ander uit te brei, laat beskikbare gelde weer
nie toe nie. Daarom word dit geweier.115

115. L.G. 538: no. 1077, Shaw aan Napier, ongedateerd (ontvang 12 Julie 1838), met
notas dcur Stockenstrom, Bell en Napier, pp. 123-126.

Die ..Watson Institution” was dus 'n normaalskool vir die opleiding van Bantoe-
onderwysers, en is genoem na enc mnr. Watson wat ’n groot belangstelling daarin
getoon het en ook meegewerk het in die oprigting daarvan. Eerw. W. Shaw het self
die eintlike inisiatief geneem toe hy in 1834 die planne daarvoor goedgekeur het.
Teen 1838 het die projek die stigting van takke op elke sendingstasie ingesluit; asook
nywerheidsopleiding en die opleiding van die seuns van hoofmans. Die hoofinrigting
was nou te Grahamstad. Die ..Watson Institution” by elke sendingstasie was 'n mis-
lukking, hoofsaaklik weens 'n gebrek aan geld Dit lei egter tot die latere nywerheid-
skole. Kyk die Wesleyan Missionary Reports, 1834, p. 45 en S.A.B.W., I, p. 743. Selfs
in vergelyking met dr. A. E. du Toit sc gegewens in sy The earliest British document
on Education for the Coloured Races (Mededelings, Unisa, C34, 1962) en in The
earliest South African documents on the Education and Civilization of the Bantu
(Mededelings, Unisa, C.47, 1963), is Shaw se projek baie vroeg.

Dat daar soms 'n emstige behoefte aan doeltreffende tolke was, blyk uit insidente
deur die Wesleyaanse sendcling John Edwards in sy Reminiscences of the early Life
and Missionary Labours (Grahamstad, 1883) verhaal. 'n Prediker se oorspronklike

Onder die omstandighede kon daar nie veel van ’n skema kom wat cint-
lik 'n langtermynbeleid weerspieél het en in die onmiddellike toekoms slegs
enkele Nie-Blankes sou begunstig nie. Dit illustreer egter hoe die uitdagings
van hierdie oorgangstydperk, rakende die rol van Nie-Blankes, gehanteer is.
So ’n gespesialiseerde onderneming sou slegs in ’n grensdorp aangedurf kon
word; want dit was waar die verskillende kulture in Suid-Afrika met we-
dersydse beinvloeding gekonfronteer is.

Omdat daar oor meer as ’n geslag volgehoue oorlog deur Zoeloe-imperialisme
na Suidelike en Sentraal-Afrika gebring is, het Swart en Bruin volke dikwels
na uitgestrekte vlaktes en woestyne. onbegaanbare bergkruine, diep klowe, ruie
rivierbeddings en digte woude gevlug om weg te kom van dood en armoede.
Ook het hulle verhuis om sekuriteit te vind by leiers wat vertroue ingeboesem
het. Die Basoetoleier Moshesh se opkoms in hierdie verband is reeds in
Hoofstuk 11 geskets. In November 1838 skryf Seretse se seun namens sy vader,
die opperhoof van die Batlhware, uit Kuruman aan die Britse owerheid
. we are entirely impoverished, for our spears are nothing. Again |
have been saved by Moffat, in the wars which vexed us in times past . . . When
wars scattered the people | dwelt with him and | found safety in him .. .”110
Die Kaapse noordelike grensdistrikte het nou in besonder die mobiele Swart
en Bruin immigrante aangetrek. Daar was nie alleen die sekuriteit waama baie
van die gewone stamlede so verlang het nie, maar ook die kans om die ge-
weer en perd te kry wat hulle as krygsinstrumente in die hande van Griekwas
en Korannas so uitnemend bewys het. Diegene van die rustelose swerwers wat
later verlang het om na hul vaste tuiste terug te keer, kon dit dan met groter
mag doen.
Baie van die Nie-Blanke immigrante wat so lank heen en weer beweeg het.
het gewoond begin raak om mobiel te lewe. Dit het deel van hul lewenswyse

Hollandse woorde ,,Jesus Christus is de Zaligmaaker van de wcreld” word in Engels
weergegee as ,,Jesus Christ was the Saddle-maker of the world”. Gedurende die
Sesde Oosgrensoorlog, toe daar heelwat agitasie onder die naturelle was, wil eerw.
Jenkins hulle aanmoedig om vir beskerming hulle vertroue op God te vestig. Sy
woorde was ,,Pray to God, and trust in Him He is more able to defend you than
powder and ball". Die tolk vertaal toe: ,,Pray to God, and He will give you plenty
of powder and ball.” (p. 44).

116. G.H. 19/4: 8 Nov. 1838. Die oorspronklike brief met die Engelse vertaling berus
hier. Die identifikasie van die stam, in die dokument as ..Batlarees” beskryf, is deur
prof. D. Ziervogel as waarskynlik bestempel. Soos Seretse, kla die opperhoof Mahure
ook uit Kuruman aan die Britse owerheid oor die verdere onrus deur die Korannas
en Griekwas veroorsaak. (G.H. 19/4: 6 Nov. 1838.) Uit talle kontcmporére geluie-
nisse is dit baie duidelik dat, na die primére mobielmaking van miljoene deur die
Difagane, daar 'n sekondére in-beweging-bring was van duisende deur die Griekwas,
Korannas en ander Basterelemente. Omdat dit so na aan die koloniale noordgrens
was, het heelwat Swart en Bruin immigrante egter as direkte gevolg daarvan suid-
waarts na Blanke beskerming gevlug.

begin word. Tallc draers van ovaal skilde en steekassegaaie het later geleer
om wes van die Drakensberge in 'n avontuurlike swerwerslewe redelik mak-
lik vee te buit; dit te verteer en ’n verdere avontuurlike rowersbestaan te
sock na nuwe gcleenthede om weer veeryk te word, 'n Gevestigde bestaan
waarin landbou ook ’n belangrike rol gespeel het. was nie meer so aan-
trcklik nie. Ambisieuse jong krygsmanne kon tallc heroiese dade aandurf waar-
voor hulle in talle prysliedere besing sou kon word. Rykdom het saam met
roem aanloklik gewink. So is 'n mobiele Icwenswyse in die hand gewerk. Soos
die Afrikaner-trekboer in die agtiende eeu aan ’n beweeglike lewenswyse ge-
woond geraak het. so het Swart en Bruin immigrante in hierdie vroeé jare van
die negentiende eeu ook daaraan gewoond geraak en. in sommige gevalle,
daardeur bekoor geraak. Die Difagane en sy nadraai was die tydperk waarin
die krygsaanvoerder as held kon uittroon. 'n held wat oor groot afstande
heroiese dade kon verrig, dade waardeur hy lank daarna nog kon besing word.

In die Kaapse grensdistrikte, waar die gewone Swart en Bruin immigrante
met hul vrouens en hul kinders geneig was om tot rus te kom en waar die
krygsleier ontmoedig is om sy bedrywighede voort te sit. het verskeie om-
standighede nietemin daartoe meegewerk om hulle mobiel te hou. Te veel van
hulle het in te groot groepe tegelyk ingekom. Aan die letter en gees van
Ordonnansie No. 49 het die aankoms van sulke groepe nie voldoen nie. By
die lewe daar kon baie van die immigrante hulle moeilik aanpas. Daar was
’n rustcloosheid om die aanvanklike lae lone te verbeter deur verder te swerf.
sodat ook meer aantreklike werkstoestande geniet kon word, hetsy by ander
boere. hetsy in sosiaal geselliger dorpskwartiere. Deur aanvanklik hard te werk
om gou weer iets te besit, het van die immigrante later geprobeer om hulle
geluk onder hul minder welvarende rasgenote oorkant die koloniale grcnse
te beproef. In status sou hulle daar kon wen.

’n Baie vemame faktor was die feit dat die grensboere, wat baie van die
immigrante as veewagters betroubaar gevind het, hulle op gebruiklike wysc
met gewere bewapen het om hulle vee doeltreffender teen talle gevaarlike ro-
wers te beskerm. Dié immigrante het dus vaardig geword in die hanteer van
vuurwapens. Later sou dit hulle noop om met hul eie gewere. met heelwat
kundigheid in die onderhoud en herstel daarvan, trots die Kolonie te ver-
laat in die hoop om hulself oorkant die grense kragtig te laat geld in oor-
log en in die jag. Gewoonlik het dit nuwe immigrante aangespoor om die-
selfde in die Kolonie te kom soek. H. F. Fynn, Britse agent in Thembuland,
skryf in April 1837 van daar dat gereeldc verbindinge onderhou word tus-
sen naturelle in die Kolonie en hul volksgenote daarbuite, wat periodiek be-
soeke daar gaan aflé.117 Passe vir hierdie doel kan beswaarlik uitgereik word
en dit skep probleme. Fynn voeg daarby dat die doel van die wet wat die
handcl in wapens verbied, heeltemal verydel word deurdat die veewagters van

117. L.G. 408 : H F. Fynn aan Hudson, 16 April 1837, pp 198-200.

die boere vry is om wapens en ammunisie te koop, waarmee hulle dan by
beéindiging van diens na hul land terugkeer.

Dicselfdc vcrhoogde mobiliteit tref ons onder dorpsbewoncrs aan wat bv.
as tolke opgevoed word: hul vergrote kennis en vaardigheid noop hulle om
dit in ander dorpe of oorkant die grense bcter te gaan beoefen; en daarmee
hulle status verder te verhoog.

Daar is dus twee tendense wat saamwerk om beweeglikheid onder hulle
te verhoog: die neiging van owerheidsweé om oortollige en gevaarlike immi-
grante aan Ordonnansie No. 49 te laat konformeer of hulle uit die Kolonie te
deporteer; en die strewe onder talle immigrante om self na ’n tyd weer die
Kolonie te verlaat.

Presies hoe beweeglik was die immigrante? Was dit ’n volgehoue mobiliteit
wat ’n stelsel van trekarbeid in die Kaapse grensdistrikte meegebrmg het?
Allereers moot beklemtoon word dat duisende van die immigrante, nieteen-
staande Ordonnansie No. 49, nie in die grensdistrikte vaste diens aanvaar
het nie, maar oor groot afstande deur verskillende distrikte rondgeswerf het.
Lede van talle stamme word in dié verband genoem in berigte uit ver uit-
mekaar geleé wyke. Hoofsaaklik was dit egter Fingo’s, Thembus en Betsjoe-
anas wat in groter of kleiner bendes rondgeswerf het. In ruie streke soos Oli-
fantshock en die Winterberg, waar dit uiters moeilik was om hulle voor te
keer en te deporteer, was hulle ’'n ernstige belemmering vir alle boerderybe-
drywighede. Hulle het van hul stamgenotc en ander immigrante wat by boere
as veewagters op afgeleé dele van die plase gewerk het, seker nog rusteloser
gemaak as wat hulle reeds was.

Ofskoon die betroubaarheid as veewagters van sommige van die immigrante
dikwels aangeprys is (veral in vergelyking met ander bediendes), is dit niete-
min duidelik dat ’n rustelose gees hulle so mobiel gehou het dat verreweg die
meeste nie lank op een plaas gewerk het nie. Nadat hulle as baar en rou ar-
beiders, wat moeilik of glad nie met hul base kon kommunikeer nie, digteby
die koloniale grense as hulpbehoewendes deur boere in diens geneem is, word
hulle onder Ordonnansie No. 49 slegs vir kort termyne geregistreer. Die fi-
lantropiese motief dat hulle vir nie meer as 'n jaar kontraktueel gebonde moet
wees nie, het dus trekarbeid bevorder. Teen daardie tyd het baie van hulle
bes moontlik reeds van rondswerwende immigrante verneem dat hul eerste.
karige vergoeding, elders verbeter kon word; of dat die lewe in die grensdorp
interessanter, geselliger en lonender sou kon wees.

Dat baie van die Blanke inwoners van die Oosgrensdistrikte self beweeglik
was, het heelwat daartoe bygedra om hul Nie-Blanke bediendes beweeglik te
hou. Britse Setlaars het uit die rustelose platteland van Albanie na die nuwe
grensdorpe verhuis, of plase in ander aantrekliker distrikte gekoop. Afrika-
ner-grensboere het besonder mobiel geword en op groot skaal as VVoortrekkers
begin wegtrek. Ander Afrikanerboere het weer die kans benut om beter en
rustiger plase teen lae pryse te soek. Gedeeltes van die distrik Graaff-Reinet,

132



soos Prctoriuskloof, en gcdccltes van die distrik Uitcnhage, soos die Onder-
Boesmansriver, wat deur die Groot Trek bykans ontvolk van hul Afrikaner-
boere is, hct dus ook grootskaalse Nie-Blanke migrasies tot gevolg gehad.

’n Verder vemame faktor wat Nie-Blanke trekarbeid in die hand gewerk
het, was die volgehouc onrus in die Oosgrcnsdistrikte as gevolg van die lang
reeks grensbotsings met die Xhosas. Vanaf die eerste aankoms van Nie-Blanke
immigrante het die onrus op die grens voortgeduur. Fingo-, Thembu- en Bet-
sjocanaveewagters wat afgerig is om met vuurwapens cn met perdc tc werk,
se lewe is juis daardeur in gevaar gestel. Xhosas wat hulle as vrecmdelinge
reeds nie goedgesind was nie, was altyd begerig om vuurwapens en perde te
bekom. Herhaalde aanvalle is dus juis op die betroubaarste veewagters ge-
doen in die afgeleé veld of ruie bos. Veewagters wat die aanvalle oorlcef het,
sou later veiliger werk gaan soek.118 Onbctroubare veewagters sou hul kanse bc-
nut om saam te werk met die talle swerwerbendes, of self vce van aangren-
sende plase te buit. So kon hulle gouer weer besittings verwerf. H. F. Fynn,
Britse agent in Thembuland, rapporteer van daar in April 1837 dat sommi-
ge boere se veewagters vee steel op naburige plase en die vee in hul troppe
aanhou. Dit word nie maklik ontdek nie en uiteindelik stuur hulle die ge-
steelde vee na hul eie land. Waar daar gereelde vcrbinding onderhou is tus-
sen naturelle in die Kolonie en hul volksgenote oorkant die koloniale grense,
kon die uitstuur van vee so gereel word.119 ’n Mens sou verwag dat sulkc vee-
wagters self spoedig na hul eie land sou wil terugkeer. Fynn vertel verdcr
dat die ou vyandskap tussen die Thembus en die Betsjoeanas oorgedra is na
diegene wat koloniale bediendes was. Die resultaat was ’n hele reeks weder-
sydse aanvalle op mekaar waar hulle diens doen in die Kolonie; en die we-
dersydse roof van vee van mekaar in die Kolonie. Fynn voeg naief by dat
dié soort diefstalle sou aanhou totdat veldkornette alle naturelle wat sonder
passe op reis was, sou arresteer. Omdat dit onmoontlik was, het sulke weder-
sydse aanvalle op Thembu- en Betsjoeana-bediendes voortgeduur, en daarmee
is die onrus in die reeds onrustige grensdistrikte verhoog; so is die mobili-
teit van hierdie arbeiders ook versnel. Terwyl die slagoffers sou wegtrek, sou
die suksesvolle veebuiters ook geneig wees om met hul rykdom te verhuis.10

118. Vgl. die memorie van inwoners uit die omgewing van die Mancazana- en Koonap-
rivier, waarin gckla word dat Xhosas hul gewapendc veewagters aanval en doodmaak
of wegvoer. Die gevolg is dat bediendes nie nicer bereid is om as veewagters daar op

te tree nie. (L.G. 535: no. 834, geri gaan Hare, 1Sept. 1840, pp. 137-141).

119. L.G. 408 : H. F. Fynn aan Hudson, 16 April 1837, pp. 198-199.

120. Ibid., 29 April 1837, pp. 204-206. Dit was natuurlik die gedurige wedersydse aanvalle
van volke en stamgroepe op mekaar builekanl die koloniale grense wat voortdurend
verdcre Nie-Blankes die grensdistrikte laat invlug het. Sneller mobiliteit van arbeiders
binne die grense is so op sy beurt veroorsaak.

Dat daar nog ander soortc misbruike was van die passtelscl kragtens Ordonnansie
No. 49, blyk uit ’n brief van veldkornet B. J. Vorster aan Napier gcrig uit Agter-
Sneeuberg, Cradock, 10 Sept. 1838. Kyk L.G. 530: no. 497, pp. 251-253.

In November 1838 kla J. D. Nel en medeboere uit Albanie aan goewer-
neur Napier oor ,,our Savage Servants who do just as they like, and whenever
we say to them any thing which they consider disagreeable they leave our
Service. Our Cattlcherds are in the interests of the Robbers, our cattle are
diminishing daily whilst our herds who themselves are guilty of Stealing them,
as we are able to prove, pretend not to be able to give an account of the
Number lost. The Fingo herds, among whom some faithful may still be found,
are daily leaving our Service in consequence of the persecution of the Kaffres,
whilst in charge of our cattle”.121

Dat daar ’'n volgehoue mobiliteit onder Swart immigrante was, blyk uit
enkele persoonlike geskiedenisse. 'n Betsjoeana genaamd Malagas het in ’n
memorie uit Grahamstad in 1839 vertel dat hy reeds 14 jaar in die Kolonie
gewoon het. Gedurende dié tyd was hy in diens by verskillende Engelse boere.
Met verlof van mnr. Currie, vrederegter vir Bathurst, in wie se diens hy des-
tyds was, het hy 'n geweer gekoop. Toe hy sowat vier maande tevore ’n vriend
in Winterberg besoek het, het 'n sersant van die Cape Corps op sy geweer
beslag gelé. Malagas is nou as veewagter in diens van mnr. T. Hartley van
Bathurst en verlang sy geweer terug.12 Lig op die beweeglikheid in die noorde-
like grensdistrikte word deur die Moeletsi-gesin se geboorteplekke van sy ses
kinders gewerp. Terwyl die eerste twee kinders oorkant die koloniale grense,
in Ramokhele se land, gebore is, is die derde in 1832 te Cradock gebore,
’n vierde, van ’it tweede vrou, te Colesberg nog in 1832, ’'n vyfde in 1837 te
Graaff-Reinet, en die laaste in 1842 by die sendingstasie Beersheba.123

In die breé was daar dus as gevolg van die Difagane ’n suidwaartse mi-
grasie by uitstek van Swart immigrante, maar ook van Bruin immigrante soos
Griekwas, Korannas en Boesmans. Van 1823 begin die stroom immigrante
die koloniale grensdistrikte te beinvloed; en dit duur voort minstens totdat
die Groot Trek goed aan die gang gekom het. Hierdie immigrante bly ook in
die Kaapse grensdistrikte mobiel. Dit is juis hulle besondere mobiliteit wat by-
dra tot die verhoging van onrus in die grensdistrikte, en meewerk tot die ver-
oorsaking van die groot Blanke Trek, ’n Duidelik merkbare nciging word

121. L.G. 531: no. 518, 10 Nov. 1838, pp. 58-59. Die punktuasie in hierdie vcrtaling is
effens deur my gewysig. Dat hierdie toestand in hooftrekke korrek was, word be-
vestig deur 'n skrywe van grensinwoners van Albanie aan Napier op 20 Junie 1838,
waarin daarop gewys word dat hul Hottentot-, Fingo- en Betsjoeana-vcewagters,
indien bewapen, ’n sterker aansporing aan die Xhosas bied om hulle aan te val (kyk
L.G. 530: no. 453, pp. 9-12).

122. L.G. 531: no. 546, aan die Luit.-goew. gcrig, 4 Jan. 1839, pp. 161-166. Daar is beslis
dat die geweer aan sy diensheer terugbesorg mocs word.

123. Gehaal uit die Huweliksregister, Argief van die Paryse Evangelicse Sendinggenoot-
skap, Beersheba-Sendingstasie, 1842-1867, Lesotho, deur W. Lye in ,,The distribution
of the Sotho peoples after the Difaganc” in Thompson (red ), African Societies in
Southern Africa, p. 204.

Vir verdere lig op die noordwaartsc terugkeer van Nic-Blankc immigrante, vgl.

ibid., pp. 203-205.

onder die Swart immigrante waargeneem om na hul vroecre tuistes terug te
keer. Van die Thembus bcweeg oos en noordooswaarts terug na hul land; en
ledc van stamme wat oorspronklik uit die noorde en noordwcste gekom het,
bcweeg weer daarheen.

Dit is die derde en laaste fase van hul raobiliteit. Soos die eerste fase
van hul migrasierigting hoofsaaklik suidwaarts was, is die rigting nou groten-
deels noordwaarts. Die tempo en volume daarvan kan nie maklik bepaal word
nie. Van aanmerklike historiese betekenis hier is egter dat 'n hele aantal van
die immigrante 'n rol gespeel het toe die Afrikaner-grensboere hul trekge-
dagte in ’n trekdaad begin omskep het. Van die immigrante kon as gidse
en tolke optree, en ook hoogs nodige arbeid op pad voorsien. Moontlik het
sommige van die swart immigrante die geleentheid benut om na hul tuistes
juis met die Voortrekkers in die noorde terug te keer. 'n Aantal van hulle
het dan bes moontlik in die Transoranje agtergebly. Met die beplanning en
organisasie in die kritieke vroeé fase van die Groot Trek van die Afrikaner-
grensboere het hulle - die produkte van die Difagane - dus ook ’n rol ge-
speel. Synde skakels in die swart migrasie het hulle tegelykertyd skakels in
die Blanke volksverhuising geword. Hoe belangrik of hoe beskeie ook al,
van hul waarskynlike historiese betekenis in hierdie opsig moet kennis ge-
neem word.

